
ኣየ’ወ ህይወተይ ከምቲ ሰባት ኣየ’ወ ህይወተይ ከምቲ ሰባት 
. . .. . .

ንውላድካ ብኣብነት ምእላይንውላድካ ብኣብነት ምእላይ

ፈስቲቫል ኤርትራ 2024 ብወግዒ ተዛዚሙ

ስእሊ - ሳልሕ ዓብደልቃድር ስእሊ - ሳልሕ ዓብደልቃድር 

ብ10 ነሓሰ ኣብ ቀጽሪ ኤክስፖ 
ብፕረዚደንት ኢሳይያስ ኣፈወርቂ 
ዝተኸፍተ ፈስቲቫል ኤርትራ 2024 
- ዝኽሪ 50 ዓመት ምጅማር ፈስቲቫል 
ቦሎኛ፡ ብ18 ነሓሰ ኣማስያኡ ብወግዒ 
ተዛዚሙ።
ኣብ’ቲ ላዕለዎት ሰብ-መዚ መንግስትን 

ግንባርን ዝተረኽቡሉ መዕጸዊ ስነ-ስርዓት፡ 
ኮሚሽነር ባህልን ስፖርትን ኣምባሳደር 
ዘመደ ተኽለ፡ ፈስቲቫላትና - ሃገራዊ 
ባህሊ ብምዃን፡ ንዓመታት ከም መራኸቢ 
ድንድል ኣብ ውሽጢ ሃገርን ወጻእን 

ዝነብር ሓፋሽ ህዝብና፡ ኣብ ምሕያል 
መንነትናን ሓድነትናን፣ ምዕቃብን 
ምዂላዕን ባህልታትናን ክብርታትናን፣ 
ከምኡ’ውን ቅኑዕ ምስሊ ኤርትራ፡ 
ታሪኻ፡ ፖለቲካዊ ሕርያኣን ማሕበራዊ 
ኣቃውማኣን ንዓለም ንምልላይ ዓቢ 
ኣስተዋጽኦ ከምዝገበረ ብምጥቃስ፡ ናይ 
ሎሚ ዓመት ሃገራዊ ፈስቲቫል፡ ኣብ 
ውሽጥን ወጻኢን ዘሎ ህዝብና ብዘሳተፈ 
መሰናድኦታት፣ ብሃገራዊ ቅኒት ኣብ 
ኣስመራ ብዝለዓለ መዓርግ ምብዓሉ፡ ኣብ 
ታሪኽ ፈስቲቫላትና ብፍሉይ ዝጥቀስ 

ታሪኻዊ ምዕራፍ ከምዝዀነ ኣብሪሁ። 
ሎሚ ዓመት፡ ዞባታት ኣብ ባህላውን 

ማሕበራውን ልምዓታውን ሸነኻት 
በጺሐናኦ ንዘለዋ ደረጃ ዘንጸባርቕ 
ትሕዝቶ፡ ብውሕሉልን መሃሪን ኣገባብ 
ከምዘቕረባ ዝሓበረ ኣምባሳደር ዘመደ፡ 
እቲ ኣጋጣሚ - ጒዕዞ ፈስቲቫል ኤርትራ 
ብሓፈሻ፣ ታሪኽ ፈስቲቫል ቦሎኛ ድማ 
ብፍላይ ብመጽናዕቲ ዝተሰነየ ነባሪ ሰነድ 
ንኽዳለወሉ ደፋኢ ሓይሊ ክህልዎ ዘለዎ 
እምነት ገሊጹ።
 ኣብ’ቲ ኣጋጣሚ ኣብ ዝቐረበ ጸብጻብ፡ 

ኣብ ውሽጢ 9 መዓልታት ኣስታት 400 
ሽሕ ነጋድያን ዝተዓዘብዎ፡ ምርኢት 

ዞባታት፣ ምርኢት ኤርትራውያን ማሕበረ-
ኮማት ኣብ ወጻኢ፣ ባዛር፣ ምርኢትን 
መሸጣን መጽሓፍቲ፣ ምርኢት ፍርያት 
ትካላት፣ ከምኡ’ውን ሰሚናራትን ስነ-

ጥበባዊ መሰናድኦታትን ዘጠቓልል 
መደባት ከምእተኣንገደ ክግለጽ እንከሎ፡ 

ንጥፈታት ፈስቲቫል ብልጫታቱን 
ድኻማቱን ተለልዩ ለበዋታት ሓሊፉ።
ኣብ’ቲ ስነ-ስርዓት፡ ንተሳተፍትን ኣበርክቶ 

ዝገበሩን ሽልማት ተዓዲሉ።

ኣህጉራዊ መዓልቲ ሰብኣውነት ብዝተፈላለየ 
ንጥፈታት ተዘኪራ

ስእሊ - ሳሚኤል ንጉሰ ስእሊ - ሳሚኤል ንጉሰ 

ኣህጉራዊ መዓልቲ ሰብኣውነት፡ 
“ሰብኣውነት መርኣያ ክብረት፡ ናብዮትን 
ተጻዋርነትን’ዩ’’ ብዝብል ቴማ፡ ብደረጃ 
ሃገር ትማሊ 19 ነሓሰ ብዝተፈላለየ 
ንጥፈታት ተዘኪራ።
ኣብ ኣስመራ - ቤት-ትምህርቲ ዓይነ-

ስውራን ኣብርሃ ባህታ ኣብ ዝተወደበ መደብ፡ 
ኣብ ሚኒስትሪ ዕዮን ማሕበራዊ ድሕነትን 
ዋና ዳይረክተር ክፍሊ ማሕበራዊ ድሕነት 
ኣቶ ምሕረትኣብ ፍስሃየ፡ ዕላማ’ቲ ዝኽሪ፡ 
ምስ ስንክልና ዝነብሩ ዜጋታትና ሰብኣዊ 
ክብረቶም ተሓልዩ፣ ንቡር ህይወቶም 
ዝመርሑሉ ኩነታት ንምጥጣሕ ዝያዳ 
ስራሕ ንምክያድ ከምዝዀነ ገሊጹ።
ሕብረተ-ሰብ ኤርትራ፡ ክብርታት ደቂ-

ሰብ ዝሕሉ፣ ንሰብኣዊ መሰላትን ማዕርነትን 
ልዑል ክብሪ ዝህብ፣ ከምኡ’ውን ኣብ 
ሓድሕዳዊ ምድግጋፍ ዝኣምን ምዃኑ 
ዝሓበረ ኣቶ ምሕረትኣብ፡ እዞም ክብሪታት 
እዚኣቶም ምስ መደባት ልምዓት 

ዝተወሃሃዱን ዘላቕነቶም ዝተዋሕሰን 
ንምግባሮም፡ ዕቱብ ዕዮ ከምዘድሊ 
ኣገንዚቡ።
ኣወሃሃዲት ትካላት ውድብ ሕቡራት 

ሃገራት ኣብ ኤርትራ ሚስ ናህላ ቫልጂ 
ብወገና፡ ኣህጉራዊ መዓልቲ ሰብኣውነት፡ 
ናብዮትን ደገፍን ዘድልዮም ኣካላት 
ሕብረተሰብ ንምሕጋዝ፡ ህዝብታትን 
ኮማትን ብዝተዋሃሃደ መንገዲ ንኽሰርሑ 
እተዘኻኽር ዕለት ምዃና ብምጥቃስ፡ 
ኤርትራ ንልምዓታዊ መደባታ ምስ 
ዘማእዝኑ መሰረታውያን መትከላት 
ኣጣሚራ ብግብሪ ትሰርሓሉ ከምዘላ 
ኣረጋጊጻ።
እቲ ኣጋጣሚ፡ ተመሃሮ ቤት-ትምህርቲ 

ዓይነ-ስዉራን ኣብርሃ ባህታ ብዘቕረብዎ 
ባህላውን ስነ-ጥበባውን መሰናድኦታት፣ 
ከምኡ’ውን ብሚኒስትሪ ዕዮን ማሕበራዊ 
ድሕነትን ብዝተዳለወ ምርኢት ተንቐሳቃሲ 
ስእሊ ማዕሪጉ ነይሩ።

ቤት-ጽሕፈት ጠቕላሊ ኦዲተር ኣብ ምሕደራ ዘተኰረ ስልጠና ይህብ ኣሎ
ቤት-ጽሕፈት ጠቕላሊ ኦዲተር ኤርትራ፡ 

ዓቕሚ ሰቡ ንምምዕባል ብዝሰርዖ መደባት 
መሰረት - ካብ ትማሊ ጀሚሩ ክሳብ 23 
ነሓሰ ዝቕጽል ኣብ ሆቴል ኣስማራ ፓላስ፡ 
ን30 ኣባላቱ ኣብ ምሕደራን መሪሕነትን 
ስልጠና ይህብ ኣሎ።
እዚ ምስ ዞባዊ ውድብ ‘ርእሰ-ትካላት 

ኦዲት ኣፍሪቃ ተዛረብቲ ቋንቋ እንግሊዝኛ’ 
- ‘ኣፍሮሳይ-ኢ’ ብምትሕብባር ዝተወደበን፡ 

ብክኢላታቱ ዝምራሕ ዘሎን ስልጠና፡ ኣብ 
ምሕደራ፡ መሪሕነት፡ ስነ-ምግባር፡ ምድላው 
ገምጋም ስራሕ፡ ኣብ ምምዕባል ሓፈሻዊ 
ዓቕሚ ኣባላት ዘተኰረ እዩ።
ዕላማ ናይ’ዚ ኣህጉራዊ መለክዒታት 

ዘማልአን ብፍሉይ ንላዕለዎትን 
ማእከሎትን ሓለፍቲ ቤት-ጽሕፈት 
ጠቕላሊ ኦዲተር ዝወሃብ ዘሎን ትምህርቲ፡ 
ንጥፈታት ቤት-ጽሕፈት ንምምሕያሽን 

ንምምዕባልን ከምዝዀነ፡ ጠቕላሊ ኦዲተር 
ኣቶ ገረዝግሄር ገብረመድህን ንኣገልግሎት 
ዜና ኤርትራ ኣብ ዝሃቦ ሓበሬታ ገሊጹ። 
ዞባዊ ውድብ ርእሰ-ትካላት ኦዲት 

ኣፍሪቃ ተዛረብቲ ቋንቋ እንግሊዝኛ፡ 
በብእዋኑ ንዝወሃብ ስልጠና ብዕቱብ 
ከምዝከታተሎን ኣብ ነፍሲ-ወከፍ 3 
ዓመት ትግባረኡ ከምዝግምግምን ዝሓበረ 
ኣቶ ገረዝግሄር፡ ቤት-ጽሕፈቶም ብዘቕርቦ 

ወቕታዊ ናይ ስራሕ 
ገምጋማት፡ እቲ ውድብ 
ቅኑዕ ምስሊ ኤርትራ 
ከምዘለዎ ኣረዲኡ።
ቤት-ጽሕፈት ጠቕላሊ 

ኦዲተር፡ ብኣዋጅ ቊጽሪ 
23/1992 ከምኡ’ውን 
ድሒሩ ብዝተመሓየሸ 
ኣዋጅ ቊጽሪ 
37/1993 ዝቘመ 
ኰይኑ፡ ብመሰረት 
ሕጋዊ ምልክታ ቊጽሪ 
14/1993፡ ንዅለን 
ትካላት መንግስቲ 
ኦዲት ናይ ምግባር 
ሓላፍነት ኣለዎ።ስእሊ - የውሃንስ መብራህቱ ስእሊ - የውሃንስ መብራህቱ 

መድረኽ ኩሉ ተኽእሎታትመድረኽ ኩሉ ተኽእሎታት ኣስመራ ቢራ፡ ሳልሳይ ደረጃኣ ኣስመራ ቢራ፡ ሳልሳይ ደረጃኣ 
ዓቂባዓቂባ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሪፖርታዥ መዛዘሚ ጽምብል ፈስቲቫል ኤርትራ 2024 - ዝኽሪ 50 ዓመት ፈስቲቫል ቦሎኛ
መርሃዊ ገብረሚካኣኤል

ስእሊ፥ ሳልሕ ዓብደልቃድር

ኣምባሳደር ዘመደ ተኽለ

ኤፍረም ሃብተጽዮን

 ሎሚ ዓመት፡ “ፈስቲቫል ኤርትራ 2024 
- ዝኽሪ 50 ዓመት ቦሎኛ” ኣብ ትሕቲ 
ዝብል ቴማ፡ ካብ ቀዳም 10 ነሓሰ ክሳብ 18 
ነሓሰ 2024 ኣብ ቀጽሪ ኤክስፖ ክቕጽል 
ዝቐነየ ሃገራዊ ፈስቲቫል፡ ብሰንበት ድሕሪ 
ቀትሪ ብውዕዉዕ ሃገራዊ መንፈስ ተዛዚሙ።
እቲ ኣብ ኣደራሽ ኤክስፖ ጂ-3 ንኣስታት 

ክልተ ሰዓታት ዝቐጸለ ወግዓዊ መዛዘሚ 
ስነ-ስርዓት፡ ምኒስተራት፡ ካልኦት ሰበ-ስልጣን 

መንግስቲን ግንባርን፡ ብኣማኢት ዝቑጸሩ 
ተሳተፍቲ ፈስቲቫል ናይ ኩለን ዞባታት ኣብ 
ዝተረኸብሉ ሃዋህው እዩ ጀሚሩ። 
ኣብ መኽፈቲ ናይቲ ስነ-ስርዓት፡ ኮሚሽነር 

ባህልን ስፖርትን ኤርትራ ኣምባሳደር ዘመደ 
ተኽለ ኣብ ዘስመዖ ሓጺር ቃል፡ ፈስቲቫላትና 
ሃገራዊ ባህሊ ብምዃን ንዓመታት ዝኣክል 
ከም መራኸቢ ድንድል ናይቲ ኣብ 
ውሽጢን ወጻኢን ዝነብር ሓፋሽ ህዝብና 
ኰይነን ከገልግላ ከምዝጸንሓ ድሕሪ ምጥቃስ፡ 
ኣብ ምሕያል መንነትናን ሓድነትናን፡ 
ምዕቃብን ምኹላዕን ባህሊታትናን 
ክብሪታትናን፡ ከምኡ ድማ ነዚ ናብ ንኡስ 
ወለዶ ኣብ ምትሕልላፍ ይዅን ቅኑዕ 
ምስሊ ኤርትራ፡ ታሪኻን ፖለቲካዊ ሕርያኣን 
ማሕበራዊ ኣቃውማኣን ንዓለም ንምልላይ 
ዓቢ ኣስተዋጸኦ ከምዝገበረ ሓቢሩ። ኣስዒቡ 
ድማ፡ ናይ ሎሚ ዓመት ሃገራዊ ፈስቲቫል፡ 
ኣብ ውሽጢን ወጻኢን ዘሎ ህዝብና 
ብዘሳተፈ መሰናድኦታትን ሃገራዊ ቅኒትን 
ኣብ ኣስመራ ብዝለዓለ መዓርግ ምብዓሉ፡ 
ኣብ ታሪኽ ፈስቲቫል ብፍሉይ ዝጥቀስ 
ታሪኻዊ ምዕራፍ ከምዝሕዝ ኣብሪሁ። 

ኣምባሳደር ዘመደ ወሲኹ፡ “ፈስቲቫልና፡ 
ንሃገራዊ ልምዓትናን ፖለቲካዊ ሕርያናን፡ 
ማሕበራዊ ኣቃውማና ኣተሓሕዛኡን 
ምዕባለኡን ንምፍላጥን ምግምጋምን፡ ሎሚ 
ኣብ ዕዮ ህንጸት ሃገር ብልዑል ፍናንን ፍቕሪ 
ሃገርን ደው እንብለሉን ድምጺ መኸተና 
እነስምዓሉን እዩ” ድሕሪ ምባል፡ “ፈስቲቫልና 
ዝተጠቐምናሉን ገና ንጥቀመሉ ዘለናን 
ፍቱንን ተባሃጊን መሳርያና እዩ” ኢሉ። 
ወሲኹ ድማ፡ “ፈስቲቫላትና ከም መግለጺ 

ጥምረትናን ጽንዓትናን ወትሩ እንዝትየሉ 
ቅርዓት ሓድነትና እዩ። ናይ ሎሚ ዓመት 
‘ሃገራዊ ፈስቲቫል 2024 - ዝኽሪ 50 ዓመት 

ፈስቲቫል ቦሎኛ’፡ ኣብ ውሽጢን 
ወጻኢን ዝርከብ ኤርትራዊ ብሓደ 
ሃገራዊ መደብ እዩ ኣብ ሃገሩን 
ርእሰ ከተማኡን ጸምቢልዎ። እዚ 
ኣብ ቀጽሪ ኤክስፖ ዝተኻየደ 
ኣብ ታሪኽ ፈስቲቫላትና ድማ 
ከም ፍሉይ ዝጥቀስ ፈስቲቫል 
2024፡ ንመጻኢ ዘገልግል ኣገዳሲ 
ሰነድ ኮይኑ ክነብር እዩ” ክብል 
ዝርዝራዊ መግለጺ ኣቕሪቡ።
ኣምባሳደር ዘመደ ተኽለ ኣብ 

መወዳእታ፡ ኣብ ናይ ሎሚ ዓመት 
ፈስቲቫል፡ ኣብ ኩለን ዞባታት ዘሎ 

ሃብታም ታሪኽን ባህሊን ከምኡ’ውን ገስጋስ 
ልምዓታዊ መደባት ብመሳጢ ስነ-ጥበባዊ 
መንገዲ ከም ዝተኣንገደ ኣመልኪቱ። ኣብ 
እዋን’ቲ ፈስቲቫል ዝተራእየ ስነ-ስርዓትን 
ድሲፕሊንን ነጋድያን ድማ ንጭውነት 
ህዝቢ ኤርትራ ዘጕልሐ ምንባሩ ብምጥቃስ፡ 
ፈስቲቫል ኤርትራ ሳላ ውሁድ ጻዕሪ 
ኩሎም ኣካላት ብዓወት ክዛዘም ከምዝኸኣለ 
ኣረዲኡ።
ቀጺሉ፡ ጸብጻብ ሃገራዊ ፈስቲቫል ኤርትራ 

2024ን ዝኽሪ 50 ዓመት ፈስቲቫል ቦሎኛን 

ብስነ-ጥበበኛ ኤፍሬም ሃብተጽዮን (ወዲ ገደ) 
ቀሪቡ። እቲ ጸብጻብ፡ ፈስቲቫል ኤርትራ 
2024ን ዝኽሪ 50 ዓመት ፈስቲቫል 
ቦሎኛን፡ ኣብ ጥሉል ክራማት ምስ 
ድሙቕ መንፈስ ዓወት፡ ኣብ ውሁድ ናይ 
ምትእኽኻብ ስምዒት፡ ሰላምን ርግኣትን 
ዘርኣየ፡ ሓያልን ጽፉፍን ውዳበ ዘንጸባረቐ 
ምንባሩ ኣመልኪቱ። ናይ ሎሚ ዓመት 
ፈስቲቫል ካብ ካልኦት ፈስቲቫላት ፍልይ 
ዘብሎ - ንኽልተ ዓበይቲ ፍጻመታት ዝሓቖፈ 
ብምዃኑ ዝጠቐሰ እቲ ጸብጻብ፡ በዚ መሰረት 
ኣገዳስነቱ ልዑል ምንባሩ ዘርዚሩ። ናይ ሎሚ 
ዓመት ፈስቲቫል ኣብ ሸውዓተ ምድባት 
ተኸፋፊሉ ኣብ መንጎ ዞባታትን ውልቀ 
ስነ-ጥበበኛታትን ተወዲቡ’ዩ ንጥፈታቱ 
ኣካይዱ። ብዘይካ’ዚ፡ ንጉዕዞ ታሪኽ ህዝቢ 
ኤርትራ ዝድህስስ ስእላዊ መሰናደኦታትን 
መግለጺታት ብወጻእተኛታት ደቂ ሃገርን 
ቀሪቡ።
 ኣብ ፈስቲቫል 2024 ካብ ዝቐረቡ 

መደባት፡ ምርኢት ዞባታት፡ ያታዊ ትልሂትን 
ሙዚቃን፡ ያታዊ መሳርሒታት ሙዚቃ፡ 
ድኰና ያታዊ ኣባይቲን መነባብሮን፡ 
ኣደራሽ ምርኢት (ኤግዝብሽን)፡ ኣፋዊ ያታ፡ 
ምርኢት ኤርትራውያን ማሕበረ-ኮማት ኣብ 
ወጻኢ (ኤውሮጳ፡ ሰሜን ኣመሪካ፡ ማእከላይ 
ምብራቕን ኣፍሪቃን)፡ ስነ ጥበባዊ ምርኢት፡ 
ጉጅለ ባህሊ ዓበይቲን ነኣሽቱን፡ ምዝንጋዕ 
ቈልዑን ህጻናትን፡ ኩርናዕ ድራማ፡ ሞኖሎግን 
ስታንድ-ኣፕ ኮሜዲን፡ ባዛርን ወሃብቲ 
ኣገልግሎት መግቢን መስተን፡ ምርኢትን 
መሸጣን መጻሕፍቲ፡ ምርኢት ፍርያት 
ትካላት፡ ሰሚናርን ስነ-ጽሑፍን፡ ምርኢት 
ፊልምን መጽናዕታዊ ጽሑፋትን ኣብ ዛዕባ 
ፊልም፡ ምርኢት ቅብኣን ቅርጻን ምንባሮም 
እቲ ጸብጻብ ሓቢሩ። ኣብ ነፍሲ ወከፎም 
ድማ ሓያል ናይ ፈጠራውነት መንፈስ 

ዝተራእየሎም ነይሮም። ልዕሊ 
ኩሉ ከኣ ብኣቀራርባኦምን መሳጢ 
ትሕዝቶኦምን ንተዓዘብቲ ዝማረኹ፡ 
ተፈታውነትን ዝኽሪን ዘሕደሩ፡ 
ንጭዋ ባህሊ ህዝቢ ኤርትራ 
ኣብ ምንጽብራቕን ንወለዶታት 
ኣብ ምስግጋርን ልዑል ኣበርክቶ 
ዝነበሮም ምንባሮም ተጠቒሱ።
ሓደ ካብ ቀንዲ ዓንዲታት 

ምርኢት ፈስቲቫል ዝኾነ ኣፋዊ 
ያታ ዞባታት፡ ኣብዚ ዝሓለፈ 20 
ዓመታት ኣብ ምውርራስ ያታን 
ምምዕራግ ፈስቲቫልን ዓቢ ተራ’ዩ 

ተጻዊቱ። ኣብ’ዚ፡ ሽዱሽተአን ዞባታት፡ 
ክኢላታት ኣፋዊ ያታታት፡ መንእሰያትን 
ህጻናትን ኣካቲተን ብውዕዉዕ መንፈስ 
መደባተን ኣቕሪበን። በዚ መሰረት፡ ንማሕበረ-
ባህላዊ ህይወትን ታሪኽን ሕብረተ-ሰብና 
ዝገልጽ ብርክት ዝበለ ትሕዝቶ ቀሪቡ። 
መደብ ኣፋዊ ያታታት መዓልታዊ ብገምጋም 
ኣስታት 350 ተዓዘብቲ ተሳቲፎሞ። ዞባታት 
ዘቕረበኦ ትሕዝቶ ግቡእ መጽናዕቲ ዝሓለፎ፡ 
ምዕሩይ ተሳታፍነት ዓበይቲን ንኣሽቱን፡ ደቂ-
ኣንስትዮን ደቂ-ተባዕትዮን ዝተራእዮ እዩ 
ነይሩ። ዝቐረበ ትሕዝቶ ብቴማ ተመሪሑ 
ምቕራቡ፡ ምኽባር ግዜን እንግዶት ያታዊ 
ጸጋታትን ከም ብልጫ ተገምጊሙ። ካብ 
ዝተራእየ ሕጽረታት ድማ፡ እኹል ልምምድ 

ዘይምግባር፡ ጉድለት ብቕዓት ኣብ መራሕቲ 
መደብ፡ ጉድለት ቁጽጽርን ምሕደራን 
ኣባላት፡ ጉድለት ያታዊ ስልማትን ኣልባሳትን 
ኣብ ገለ ገለ ዞባታት ምንባሩ ብዝርዝር በሪሁ።
ኣብ መደባት ያታዊ ትልሂትን ሙዚቃን 

ዞባታት ዘቕረበኦ ንጥፈታት፡ ንዕቑር ሃብቲ 
ሃገር ዘንጸባርቕ’ዩ ነይሩ። ዞባታት ኣብ 
ዝተመደበለን ክፋላት፡ ብዘይካ ንብሄረ 
ራሽይዳ ንኹለን ብሄራትና ዝውክል ያታዊ 
ትልሂትን ሙዚቃን ብምቕራብ፡ ዝተንጸባረቐ 
ወኒ፡ ዋሕዚ ምርኢትን ስጥመትን፡ ተሳታፍነት 
መንእሰያት፡ ዝተጠቕምሉ ኣልባሳትን 
ስልማትን ካብ ዞባ ናብ ዞባ ዘይበላለጽ ኣዝዩ 
ግሩም ምንባሩ ተገምጊሙ። ዞባታት ሓድሽን 
ፈጠራዊን ስራሕ ከቕርባ፡ ንዘለወን ጸጋታት 
ብሄራት ብዝግባእ ክብርብራ ድማ ለበዋ 
ቀሪቡ። 
ኣብ ኣደራሽ ምርኢት ዞባታት’ውን 

እዞም ዝስዕቡ መዳያት ቀሪቦም ነይሮም። 
ዞባታት ኣብ ሕቝፎአን ዝርከብ ዝጭበጥን 
ዘይጭበጥን ባህላዊ ውርሻ፡ ዝካየድ 
ዘሎ ልምዓታዊ መደባት፡ ኣብ ከባቢአን 
ዝርከብ ታሪኻዊ ቦታታት፡ ቅርጺ መሬት፡ 
ዝልለያሎም እንስሳታት ዘገዳም፡ ኣግራብ፡ 
ዘራእቲ፡ ባህላዊ መግቢ፡ ባህሪያዊ ጸጋታት፡ 
ወዘተ ብስእሊ፡ ቅዲ ሑጻ፡ ቅርጻ፡ ቅብኣን 
ቪድዮን። ዞባታት ናይ ዘቕረበኦ ትሕዝቶ 
ንብልጫኡን ድኽመታቱን ዝምልከት 
ጸብጻብ ድማ ነዚ ክትግምግም ብዝቖመት 
ኮሚተ ቀሪቡ። ብሓፈሻ፡ ኣደራሽ ምርኢት 
ዞባታት ካብ ናይ ዝሓለፈ ዓመታት ዝሓየለን 
ዝተፈልየን፡ ልዕሊ ኵሉ ድማ ተወዳዳርነትን 
ውዳበን ዝነበሮ ምንባሩ ተገምጊሙ። ኣብ 
ድኰና ያታዊ ኣባይቲ፡ መነባብሮን ወግዒን 
ከኣ ንማሕበራዊ፡ ባህላዊ፡ መኸታዊ ህይወት 
ዝውክሉ 15 ዝተፈላለዩ ወግዕታት ካብ 
ኩለን ብሄራት ሃገርና ብመሳጢ ኣገባብ 
ቀሪቡ ምንባሩ ተሓቢሩ። 
ሎሚ ዓመት ድሕሪ ሸውዓተ ዓመት 

ንፈለማ ግዜ ዝቐረቡ ምርኢት ድራማ፡ 
ሞኖሎግን ስታንድ ኣፕ ኮሜዲን እውን፡ 
ኣካል ንጥፈታት ፈስቲቫል 2024 እዮም 
ነይሮም። ዕላማ ናይ’ዚ ምርኢት፡ ነዚ ዓይነት 
ስነ-ጥበብ ብዝያዳ ንምትብባዕን መንእሰያት 
ተውህቦኦም ንክፍትሹ ዕድል ንምፍጣርን 
ኮይኑ፡ ጽቡቕ ተቐባልነት ዝረኸበ ሽዱሽተ 
ሞኖሎግ፡ ኣርባዕተ ድራማታት፡ ክልተ 
ስታንድ-ኣፕ ኮሜዲ ቀሪቡ። 
ነዚ ናይ ሎሚ ዓመት ፈስቲቫል፡ ኣብ 

ሰለስተ ምድባት ዝተኸፍላ ወሃብቲ 
ኣገልግሎት ትካላት ከም ዝተሳተፈኦ ዘነጸረ 
እቲ ጸብጻብ፡ ብጠቕላላ 101 ትካላት ወሃብቲ 
ኣገልግሎት ንነጋድያን ኣገልግሎት ከምዝሃባ 
ይሕበር። እዚ፡ ምስ ባዛር መሸጣ ፍርያት 
ሃገርን ወጻኢን ዘጠቓለለ እዩ ነይሩ።
ደምበ ቈልዑ ፈስቲቫል ኤርትራ 2024፡ 

ልዑል ቁጽሪ ተኣንገድቲ ዝተራእየሉ 
ምርኢት እዩ ነይሩ። ነቲ ብብዙሓት ቈልዑን 
ስድራ-ቤቶምን ተፈታዊ ዝዀነ መደብ 
ብዝያዳ ንምሕያል፡ ኣብ ትሕተ-ቅርጺ 
ደምበ ቈልዑ ምምሕያሻት ክግበርን፡ ፍሉይ 
ክእለት ዘለዎም ተመሃሮ ድማ ተለልዮም 
ክእለቶም ዘርእዩሉ መደባት ክስራዕን ለበዋ 
ቀሪቡ። ጉጅለታት ባህሊ ዓበይቲን ንኣሽቱን፡ 
ኣብ ሰለስተ መድረኻት፡ ንነጋድያን ሰፊሕ 

ናይ ምዝንጋዕ መደብ ኣቕሪበን። እዘን 
ትሽዓተ ጉጅለታት፡ ብጠቕላላ 220 ኣባላት 
ዝጠርነፋ እየን ነይረን። ኣብዚ መደብ፡ 
ፈጠራን ተበላሓትነትን፡ ዓቕሚን ክእለትን 
ተመሃሮን መንእሰያትን ብፍሉይ ተራእዩን 
ተንጸባሪቑን። ትሕዝቶኡን መልእኽቱን፡ 
ውህደቱን ኣቀራርባኡን ድማ ዝነኣድ 
ከምዝነበረ፡ ከም ምውርራስ ታሪኽ፡ 
ማሕበራዊ ህይወት፡ ኣፍራይነትን ስራሕን፡ 
ጉዳይ ሃገርን ካልኦት ንጥፈታትን ዝኣመሰሉ 
ኣርእስቲታት ብምልዓል ንህዝቢ ብብቕዓት 
ዘዛናግዐ ድማ’ዩ ነይሩ። መደብ ሰሚናርን ስነ 
ጽሑፍን እውን፡ ሎሚ ዓመት ርእሱ ክኢሉ 
ብስሩዕ ምክያዱ ሰናይ ምልሶቱ ዝጸንበለሉ 
ኣጋጣሚ ምንባሩ ዝጠቐሰ እቲ ጸብጻብ፡ ምስ 
ፈስቲቫል ዝተኣሳሰር ኣርባዕተ ናይ ሰሚናር 
ወረቓቕቲ ከምዝቐረበ ኣብሪሁ። ብዘይካዚ፡ 
ኣብ ስነ-ጽሑፍ ዘተኮረ ንሓጺር ግጥሚን 
ዛንታን ዝድህስስ ክልተ መደባት’ውን ቀሪቡን 
ብሞያውያን ድማ ገምጋም ተኻዪዱሉን። 
ፍሉይነት ፈስቲቫል 2024፡ ምስ ዝኽሪ 

ወርቃዊ እዮቤልዩ ፈስቲቫል ቦሎኛ ኣብ 
ኤርትራ ምክያዱ እዩ። ኣብዚ ካብ 15 
ሃገራት ማለት - ኢጣልያ፡ ጀርመን፡ 
ሆላንድ፡ ስዊዘርላንድ፡ ፈረንሳ፡ እንግሊዝ፡ 
ቀጠር፡ ኣውስትራልያ፡ ስዑድ-ዓረብ፡ ኬንያ፡ 
ካናዳ፡ ክውየት፡ ቱርኪ፡ ሽወደንን ኣመሪካን 
ዝመጽኣ ማሓበረ-ኮማት ከምዝተሳተፈኦ፡ እቲ 
ዝተረኽበ ሓበሬታ የነጽር። በዚ መሰረት፡ 
እቲ ዝቐረበ ምርኢት፡ ማሕበረ-ኮማት በብቲ 
ዝነብራሉ ሃገር ንዘካየደኦ ንጥፈታት ማለት 
- ኣብ ምዕዋት ሃገራዊ ቃልሲ ንናጽነትን 
ዳግማይ መኸተ ንምኽባር ልኡላውነትን፡ 
ምስዓር እገዳን ተጻብኦታትን፡ ዲፕሎማስያዊ 
ንጥፈታት፡ ምህናጽን ምዕቃብን ሃገራዊ ባህሊ፡ 
ከምኡ ድማ ንተሳትፎ ውፉያት ዜጋታት 
ዘንጸባርቕ ትሕዝቶ ዝነበሮ ምንባሩ፡ 
ጸብጻብ ፈስቲቫል 2024 ኣመልኪቱ። 
ብመሰረት ጸብጻብ ሃገራዊ ፈስቲቫል 

ኤርትራ፡ ሎሚ ዓመት ትኬት ቆሪጾም ናብቲ 
ፈስቲቫል ናይ ዝኣተዉ ዓበይቲን ንኣሽቱን 
ቊጽሪ ነጋድያን ኣስታት 400 ሽሕ ነይሩ። 
እዚ ኣሃዝ’ዚ ንሰራሕተኛታት ፈስቲቫል፡ 
ወሃብቲ ኣገልግሎት፡ ተሳተፍቲ ዝተፈላለየ 
ንጥፈታት ከምዘየጠቓልል ድማ እቲ ጸብጻብ 
የነጽር።
ፈስቲቫል ኤርትራ፡ ቅርዓት ሓድነትን 

ፍቕሪን፡ ቅርዓት ጥበብን ባህሊን፡ ቅርዓት 
ምትእኽኻብ ደቂ ሓደ ልቢ፡ ቅርዓት ምህዞን 
ሰንዓን፡ ቅርዓት ታሪኽን ጅግንነትን፡ ቅርዓት 
ክብሪታትን ስነ-ምግባርን፡ ቅርዓት መኸተን 
ልምዓትን፡ ቅርዓት ወፍሪን ህንጸትን እዩ። 
ኰታ ኩሉ ኤርትራዊ መንነት ዝንጸባረቐሉ 
ሃገራዊ ቅርዓት እዩ ፈስቲቫልና። እቲ 
ብዝኽረ ሰማእታት ዝፈለመ ጽምብል 
መዛዘሚ ፈስቲቫል ኤርትራ 2024 
ከምኡ’ውን ዝኽሪ ፈስቲቫል ቦሎኛ 
መበል 50 ዓመት፡ ብዝተፈላለዩ ሙዚቃዊ 
ምርኢት’ዩ ወቂቡ ኣምስዩ። ኣብ መወዳእታ 
ከኣ ምዕዳል ናይ ምስጋናን ኣፍልጦን ህያባት 
ድሕሪ ምስልሳል፡ ጠለለት ዝመልኦ ክራማት 
መፈጸምታኡ ከርእየና ብምምናይ፡ ንዓመታ 
ዞባታት ዝበለጸን ዝደመቐን መደባት ሒዘን 
ክቐርባ ብምትስፋው፡ መደቡ ብሃገራዊ 
መዝሙር ዛዚሙ።



ሓዳስ   ኤርትራ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

20 ነሓሰ 2024 - ገጽ 3 መበል 33 ዓመት ቁ.304

መድረኽ ኩሉ ተኽእሎታትፈስቲቫል ኤርትራ ሰንበት 18 ነሓሰ 
ብወግዒ ተዛዚሙ። ኣብ ልቢ ብዙሓት 
ድማ ረዚን ዝኽሪ ቀሊሙ። ፈስቲቫል 
ማእከል ባህሊ ህዝቢ ኤርትራ እዩ። ኣብኡ 
ድማ ዳርጋ ኩሉ’ቲ ኣብ ኤርትራን 
ብኤርትራዊ ባህሊን ዝካየድ ንጥፈታት 
ይቐርብ። ካብ መኽፈቲ ክሳዕ መዛዘሚ፡ 
ባህልን ጥበብን እዩ እቲ መሰናድኦ። ካብ 
ኣለባብሳ፡ ኣመጋግባ፡ ኣከዳድና፡ ትልሂት፡ 
ክሳዕ ኣነባብራ ዝእንገድ መደባት ድማ 
ብልዑል ጥበብ ክቐርብ ዘይፍንቅሎ 
ተኽእሎ የለን። ኩሉ’ቲ ሃዋህው ባህልን 

ጥበብን ዘአንግድ እዩ። በዝን በትን ባህልን 
ጥበብን እናሸተተካ፡ እናኣስተማቐርካ ኢኻ 
እትነግድ። 
ኣብዚ ናይ ሎሚ ዓመት ፈስቲቫል 

ብርክት ዝበሉ መደባት ተኣንጊዶም። ምስ 
ስነ-ጥበብ ብቐጥታ ዝተኣሳሰሩ ድማ እዞም 
ዝስዕቡ ነይሮም፤ ያታዊ ትልሂትን ሙዚቃን፣ 
ያታዊ መሳርሒታት ሙዚቃ፣ ኣፋዊ ያታ፣ 
ምርኢት ጉጅለታት ባህሊ፣ ኵርናዕ ድራማ 
ሞኖሎግን ስታንድኣፕ ኮሜድን፣ ምርኢት 
መጻሕፍቲ፣ መደባት ስነ-ጽሑፍ፣ ምርኢትን 
ሰሚናርን ኣብ ፊልም፣ ምርኢት ቅብኣን 
ቅርጻን፡ ወዘተ.። ብተመሳሳሊ፡ ድኮና ያታዊ 
ኣባይትን መነባብሮን ኤግዚቢሽን፡ እውን 
ንጥበብ ኣነባብራ ህዝብና ብዝገልጽ ውቁብ 
ኣገባብ ቀሪቡ። 
ከምዚ ዝኣመሰለ ኣመና ጽዑቕ መደባት 

ጥበባት ዝካየደሉ ዓውዲ፡ ስቡሕ መኣዲ 
ብቐንዲ ንስነ-ጥበበኛታት እዩ። ስነ-ጥበብ፡ 
ጥበብ ናብራ ሕብረተሰብ ብዝግባእ ኣጽኒዑ 
ብጥበብ ምስ ዘቕርቦ’ዩ ዝዕወትን ነባርነት 

ዝረክብን። ሩባን ስንጭሮን ወሪድካን 
ደይብካን ሓያልን ዓሚቝን መጽናዕቲ 
ኣካይድካ ዝዳሎ ስራሕ፡ ኣብ ፈስቲቫል 
ኤርትራ ባዕሉ’ዩ ዝመጽኣካ። ምኻድ 
ጥራይ ድማ ትሕተት። ምኽንያቱ፡ 
ኣብ ነፍሲ-ወከፍ ዞባ ናይ ኤርትራ ዘሎ 
ንጥፈታት - ታሪኽ፡ ቅርሲታት፡ ኣነባብራ፡ 
ጸጋታት - ኣብ ሓንቲ ቕርዓት ማህደሩ 
ገንጺሉ እንሆ ሽሻይ፡ እንሆ በረኸት እዩ 
ዝብለካ። ከም ምልዓልካ’ዩ። 
ኣብዚ ጽሑፍ’ዚ ንገለ ካብቲ ሎሚ 

ዓመት ዝቐረበ መደባት ዘላሊ ሓጺር-ሓጺር 
መግለጺ ከነቕርብ፤

ያታዊ ትልሂትን ሙዚቃን ያታዊ ትልሂትን ሙዚቃን 
ኣብ ፈስቲቫል 2024 ዞባታት ዘቕረባኦ 

ያታዊ ትልሂትን ሙዚቃን ኣብዚ 
ዓውዲ’ዚ ንዘሎ ዕቑር ሃብቲ ዘንጸባርቕ 
ነይሩ። ዞባታት ብዝተሰርዓለን መደብ 
መሰረት ከክልተ መደባት እየን ኣቕሪበን። 
ዳርጋ ንኹለን ብሄራትና ዝውክል ያታዊ 
ትልሂትን ሙዚቃን ድማ ቐሪቡ። ኣብቲ 
ዝቐረበ ትሕዝቶ፡ ዝተመርጸ ውክልናታት፡ 
ዝተንጸባረቐ ወኒ፡ ዋሕዚ ምርኢትን 

ስጥመትን፡ ተሳታፍነት መንእሰያትን 
ዝተጠቕሙሉ ኣልባሳትን ስልማትን ርኡይ 
ጽባቐ ነይሩዎ። ዞባታት፡ ሓድሽን ፈጣራውን 
ስራሕ ከቕርባን ዘለወን ጸጋታት ብሄራትና 
ብዝግባእ ክብርብራን ምኽኣለን፡ ንተዓዛቢን 
ንሰናድን ስቡሕ ሽሻይ ነይሩ።

ያታዊ መሳርሒታት ሙዚቃ ያታዊ መሳርሒታት ሙዚቃ 
ኵለን ዞባታት ኣብ ዞባአን ዝርከብ ያታዊ 

መሳርሒ ሙዚቃ መሰረት ብምግባር፡ 
ብውህደት ናይዚ መሳርሒታት’ዚ ዝድነቕ 
ምርኢት ኣቕሪበን። እቲ ምርኢት ኣብ 
ክልተ ዝተፈላለየ ግዜን ቦታን በብኽልተ 
ዞባታት ዝቐረበ ዀይኑ፡ ናይ ሎሚ ዓመት 
ሙዚቃዊ ዓቕሚ ካብ ዝሓለፈ ክብ 
ምባሉን ሙዚቀኛታት ድማ ምብርካቶም 
ዞባታት ንዝገበራኦ ሓያል ምድላዋት 
ዝገልጽ ምንባሩ ተገሊጹ።
ያታዊ መሳርሒታት ሙዚቃ መሰረት 

ዘመናዊ ሙዚቃ እዩ። ስለዝዀነ፡ 
ሕብረተሰብና ዝጥቀመሉ ያታዊ 
መሳርሒታት ሙዚቃ ኣብ ዘመናዊ 

ሙዚቃና ኣትዩ መንነትን ጽባቐን ክህቦ 
እንተ ደኣ ዀይኑ ብግቡእ ክጽናዕኣን 
ብብዙሓት ክምለኽን ኣለዎ። ፈስቲቫል 
ኤርትራ ድማ ነዚ ኣገዳሲ ሕቶ’ዚ 
ዝምልስ እዩ ነይሩ። ብዙሓት መንእሰያት 
ነዚ መሳርሒታት’ዚ ከም ዝመለኹ 
ተራእዩ። ብዝያዳ ክድፍኣሉን ዕሙቕ 
ዝበለ መጽናዕቲ ክካየደሉን ድማ የድሊ። 
መግለጺ መንነትናን ባህልናን ስለ ዝዀነ።

ኣፋዊ ያታ ዞባታትኣፋዊ ያታ ዞባታት
ሓደ ካብ ቀንዲ ዓንድታት ምርኢት 

ፈስቲቫል ኤርትራ ዝዀነ ኣፋዊ 
ያታ ዞባታት፡ ክካየድ ካብ ዝጀመረሉ 

ዝሓለፈ 20 ዓመት ኣብ ምውርራስ 
ያታን ምምዕራግ ፈስቲቫልን ዓቢ ተራ 
ተጻዊቱ’ዩ። ዓመታዊ ብምዕሩግ ኣገባብ 
ዝካየድ እዚ መደብ’ዚ፡ ክኢላታት ኣፋዊ 
ያታ ሽዱሽቲአን ዞባታት፡ መንእሰያትን 
ቈልዑን ኣኸቲሎም ብውዕዉዕ መንፈስ 
ዘቕርብዎ እዩ። ኣብቲ ብዅላተን ዞባታት 
ዝቐርብ መደብ፡ ንማሕበረ-ባህላዊ ህይወትን 
ታሪኽን ሕብረተሰብና ዝገልጽ ብርክት 
ዝበለ ትሕዝቶ ይቐርብ። ዞባታት ዘቕርባኦ 
ትሕዝቶ ግቡእ መጽናዕቲ ዝሓለፎ 
ብምዃኑ፡ ኣብ ምትሕልላፍ ያታ ካብ 
ወለዶ ናብ ወለዶ ወሳኒ ተራ ኣለዎ።

መደብ ስነ-ጽሑፍመደብ ስነ-ጽሑፍ
ብዙሕ እዋን ጀሚሩ ብስሩዕ ዘይቅጽል 

መደባት ስነ-ጽሑፍ፡ ሎሚ ዓመት ኣብ 
ሓጺር ዛንታን ግጥምን ዘተኰረ ክልተ 
መደባት ቀሪቡ። እዚ ንዘተን ክትዕን 
ብዝዕድም ኣገባብ ዝቐረበ መደባት 
ብብርክት ዝበለ ግጥምታት፡ ደርፍታትን 
ሓጸርቲ ዛንታታትን ከምኡ’ውን 
ብስታንድኣፕ ኮመዲ ዝተሰንዩ እዩ ነይሩ። 
ኣብ ዝቕጽል ዝተፈላለየ ንጥፈታት 
ስነ-ጽሑፍ ክእንገድን ሰፊሕ ተሳትፎ 
መንእሰያትን ስነ-ጥበበኛታትን ድማ 
ክረክብ ኣለዎ። እቲ መደብ ዕሙቕ ዝበለ 
ትሕዝቶ’ኳ እንተ ነበሮ፡ ተሳትፎ ኣብ ስነ-
ጥበብ ዝግደሱን ዝነጥፉን መንእሰያት ግን 
ከምቲ ዝድለ ኣይነበረን። ከይፈለጥካን ኣብ 
ሞያዊ ዘተታት ከይተሳተፍካን ነፍስኻ 
ከተዕቢ ስለ ዘይከኣል፡ ኩላቶም መንእሰያት 
ንኸምዚ መደባት ዓይኖም ከይሓሰዩ 
ደልዮም ክሳተፉዎ ኣለዎም። 
ኣብዚ ናይ ሎሚ ዓመት ፈስቲቫል ካብ 

ዝተነባ ግጥሚታት ቋንቋ ትግርኛ፡ እታ 
ህብብቲ ማመት፡ መንፈስ ብዓል ክራር፡ 
መንገዲ ራህዋ፡ ሓወልቲ፡ ተሳዓሪ ዝብላን 
ካልኦትን ነይረን። ኣቀራርባአን ፍሉይን 
ኣብ እዝኒን ዓይንን ዝተርፍ ድማ ነይሩ። 

ድራማ፡ ሞኖሎግን ስታንድኣብፕ ድራማ፡ ሞኖሎግን ስታንድኣብፕ 

ኮሜድን ኮሜድን 
ሎሚ ዓመት ኣብ ፈስቲቫል ኤርትራ 

ብምርኢት ደረጃ ንመጀመርታ ግዜ 
ከም ዝቐረበ ዝተገልጸ ምርኢት ድራማ፡ 
ሞኖሎግን ስታንድኣፕ ኮሜዲን ቅድሚ 
ሸውዓተ ዓመት ብመልክዕ ውድድር 
ቀሪቡ ነይሩ። ዕላማ ናይዚ ምርኢት’ዚ 
ነዚ ዓሌት ስነ-ጥበብ’ዚ ዝያዳ ንምትብባዕን 
መንእሰያት ተውህቦኦም ክፍትሹ ዕድል 
ንምፍጣርን ነይሩ። ሎሚ ዓመት ኣብዚ 
መደብ’ዚ ጽቡቕ ተቐባልነት ዝረኸበ 
ሽዱሽተ ሞኖሎግ፡ ኣርባዕተ ድራማታት፡ 
ክልተ ስታንድኣፕ ኮሜዲ ቐሪቡ። እቲ 
መደብ ህያውን ምርኢታውን ስለ ዝነበረ 
ንብዙሓት ዕቑር ዓቕሞም ንኸርእዩ ዕድል 
ከፊቱ’ዩ ክበሃል ይከኣል። ከምዚ ዝኣመሰለ 
መደባት ክሰፍሕን ክሕይልን ድማ ይግባእ።

ፊልምፊልም
ኣብ ፈስቲቫል ኤርትራ ንመጀመርታ 

ግዜ ዝቐረበ ምርኢት ፊልም ሃገርና 
ሓደ ካብ ፍሉይነታት ፈስቲቫል 2024 
እዩ ነይሩ። እዚ ፈላሚ ንጥፈት’ዚ ኣብ 
ሰለስተ ዛዕባታት ኣተኲሩ’ዩ ሰሪሑ፤ 1) 
ቍሸት ፊልምታት 2) መደብ መጽናዕታዊ 
ጽሑፋት 3) ምርኢት ፊልምታት። ኣብ 
መደብ መጽናዕታዊ ጽሑፋት ንኣመዓባብላ 
ፊልም፡ ጽልዋ ፊልም ኣብ ሕብረተሰብ፡ 
ኣመት መጻኢ ፊልም ኣብ ሃገርና ዝገልጽ 

ወረቓቕቲ ብሞያውያን ክቐርብ እንከሎ፡ 
ብኹለን ቋንቋታት ሃገርና ዝተሰርሓ 
ዝተመርጻ ፊልምታት ድማ ንምርኢት 
ንህዝቢ ቐሪበን።  

ምርኢት ቅብኣን ቅርጻንምርኢት ቅብኣን ቅርጻን
መደባት ቅብኣን ቅርጻን ኣብ ፈስቲቫል 

ኤርትራ ኣብ ሓሙሽተ መድረኻት 
ዝተኸፋፈለ መስርሒ ሓሊፉ’ዩ ኣብ 

መወዳእታ እቲ ዝተመርጸ ናብ ምርኢት 
ከም ዝቐርብ ተገይሩ። ኣብዚ ምርኢት’ዚ 
66 ቅብኣን 30 ቅርጻን ተመሪጹ ንምርኢት 
ቐሪቡ። እዚ ብተዓዘብቲ ኣድናቖት ዝረኸበ 
ዕዮታት ቅብኣን ቅርጻን’ዚ ብመለክዒታት 
ናይቲ ዓውዲታት ተራእዩ እዩ ተመምዩ 
ሓሊፉ። እዚ ብደቂ-ኣንስዮን ደቂ-ተባዕትዮን 
ስነ-ጥበበኛታት ዝቐረበ ፍርያት’ዚ፡ ስነ-ጥበብ 
ሃገርና እናማዕበለ ይስጕም ከም ዘሎ 
ዝሕብር ምዃኑ ተገሊጹ። 

ያታውን ዘመናውን ትልሂታትያታውን ዘመናውን ትልሂታት
ኣብ ያታውን ዘመናውን ትልሂታት 

ዝቐረበ ትሕዝቶ ንመንፈስን ቴማን ናይዚ 
ዓመት’ዚ ዘንጸባርቕን ዘጕልሕን፡ ዝቐረበ 
ትልሂታትን ደርፍታትን ድማ መስርሕ 
ምውርራስን ቀጻልነቱን ዘረጋግጽ ነይሩ። 
ብቕዓት ዝቐረበ ትሕዝቶ ብዋሕዚ መደብ፡ 
ውህደት ኣሰራርዓ መደባት፡ ኣልባሳትን 
ስልማትን፡ መድረኽን ኣጠቓቕማኡን፡ 
ሓፈሻዊ ስነ-ጥበባዊ ኣቀራርባን ፈጠራን 
ንያታውን ዘመናውን ትልሂት ማእከል 
ዝገበረ ምንባሩ ድማ ተገሊጹ። 
ዕላማ ናይዚ ምርኢት፡ ዘሎና ሃብታም 

ያታውን ዘመናውን ትልሂታት ምስ 
ህዝብና ንምልላይን ናብ ዝቕጽል ወለዶ 
ይሰጋገር ምህላዉ ንምብራህን እዩ ነይሩ። 
እቲ ምርኢት ብሽዱሽተ ጉጅለታት ባህሊ 
- ስብሪት፡ ኣድማስ፡ ፈንቅል፡ ስኒት፡ ሰሲን፡ 
ሜራስ - ቐሪቡ። ብትሽዓተ ሞያውያን 
እትቐውም ነፍሲ-ወከፍ ጉጅለ፡ ኣብ 
መዓልቲ ክልተ ጉጅለታት 12 ትልሂት 
እናኣቕረባ፡ ኣብ ሸሞንተ መዓልቲ 
ብዘይምቍራጽ ብጠቕላላ 96 ያታውን 
ዘመናውን ትልሂት ንህዝቢ ኣቕሪበን። 
ያታዊ ትልሂትና መበቈሉ ዓቂቡ ዘመናዊ 

መልክዕ ንኽሕዝ ክፍለጥን ክጽናዕን 
ኣለዎ። እዚ ድማ ናብ መንእሰያት ምስ 
ዝመሓላለፍ ካብ ድብልቕ ድሒኑ መንነቱ 
ዝዓቀበ ኣብ ሓድሕዱ ተወራራሲ ሃገራዊ 
ትልሂት ክንፈጥር ንኽእል። ቅድም 
ቀዳድም ግን ብግቡእ ክጽናዕን ክፍለጥን 
ኣለዎ።  
***
እዘን ዘቕረብናየን ነጥቢታት ውሑዳት 

ካብቲ ክበሃል ዝከኣል ብዙሕ እየን። ባህልን 
ስነ-ጥበብን ክምዕብልን ክዕቀብን እንተ ደኣ 
ዀይኑ፡ ብመንእሰያት ወለዶ ክፍለጥን 
ክትግበርን ኣለዎ። ከይፈለጥካ ምድራፍ፡ 
ምትራፍ’ዩ ዝወልድ። ከይተረርካ ምስጓም 
ከኣ ምስባር። ከይፈለጥካ ምጽሓፍ፡ 

ምንጻፍ’ዩ ዝወልድ። ከይመለኽካ ምስኣል 
ከኣ ምህሳስ ይወልድ። ሕብሪ ከይፈለጥካ 
ምቕባእ ምዝቕባብ ይወልድ። ስለዚ፡ 
ቅድም-ቀዳድም ናብ መኣዲ ፍልጠት 
ንኺድ። ንፍለጥ! ንፍለጥ! ንፍለጥ! 
ድሕሪ ፍልጠት ዝፈሪ ፍልጠት ዝሓዘለ 
ስለዝኸውን ጸላውን ነባርን ስራሕ ናይ 
ምዃን ሰፊሕ ተኽእሎ ኣለዎ። 

ፍልጠት ኣበይ ይርከብ ዝብል ሓታቲ 
ክህሉ ይኽእል’ዩ። ቀደም መምህርና 
“ኣንብቡ! ኣንብቡ! ኣንብቡ!” ምስ 
ደጋገመልና፡ “መምህር፡ እንታይ ኢና 
ነንብብ?” ዝብል ሕቶ ክንሓቶ ከቶ 
ኣይርስዖን። 
“ዝረኸብኩሞ። ወላ ኣብ ናይ ማስቲካ 

መሸፈኒ ወረቐት ዘሎ ኣንብቡ። ጥራይ 
ኣንብቡ፡” ብምባል’ዩ መሊሱ መምህርና። 
እቲ ልምዲ ኣማዕብልዎ’ምበር ዝንበብሲ 
ኣይስኣንን ዘይኰነስ በዚሑ’ኳ ንምባል’ዩ። 
ቅድሜኻ ዝነበሩ ዝጸሓፉዎ ተንብብ፣ 
መዛኑኻ ዝጸሓፉዎ ተንብብ፣ ከባቢኻ 
ትዕዘብን ተንብብን ዝንበብ ደኣ መሊኡ። 
እቲ ዝዓበየ ዝንበብ ኰይኑ ዝረኸብክዎ ግን 
ፈስቲቫል ኤርትራ እዩ። ስነ-ጥበበኛታት 
ካብቲ ኣብዚ ቅርዓት’ዚ ዝቐርብ ዓሚቝ 
ትሕዝቶ ተበጊሶም ብሉጽ ስራሕ ክሰርሑ 
ኩላትና እንጽበዮ እዩ። እንተ ደኣ ካብኡ 
ዝትሕት፡ ናይ ሃታሃታ፡ መጽናዕትን 
ፍልጠትን ዝጐደሎ ዀይኑ ግን ቀንዲ 
ተሓታቲ እቲ ዝሰርሖ ሰብ እዩ። 
ስለዚ፡ ንፈስቲቫልና ጽቡቕ ገይርና 

ነንብቦ። ኣብ ዓመት ሓንቲ ግዜ ጥራይ 
ዘይኰነ፡ ካብቲ ዝተሰነደ መዓልታዊ ንባብና 
ንግበሮ። ስነ-ጥበባዊ ዕዮታትና ዝህብትምን 
መበቈላውነት ዝሕዝን ብቐንዱ ካብቲ 
ያታዊ ሰረቱ ስለ ዝብገስ’ዩ። ቀጽሪ 
ፈስቲቫል ድማ ነቲ ያታዊ ምስ ዘመናዊ 
ንምትእስሳር ድሕር ኣይትብልን’ያ። ነዛ 

መድረኽ ኩሉ ተኽእሎታት ፈስቲቫል 
ጽቡቕ ገይርና ነንብባ። ኩሉ ኣብኣ ኣሎ። 
ኣብኣ ዘየለ የለን።

ቅድሚ ገለ ዓመታት፡ “ኵሉ ነገር 
ምስ ሃለወኒ፡ ኵሉ ጽቡቕ ክኸውን 
እዩ፥ ሽዑ ኸኣ’የ ሰላምን ቅሳነትን 
ዘሎዎ ሕጉስ ህይወት ክመርሕ 
ዝኽእል” ዝብል ኣተሓሳስባ’ዩ 
ነይሩኒ። ሽዑ ኵሉ ቃልሰይ ኵሉ 
ነገር ንምውናን ኰይኑ፡ ዓበይቲ 
ሕልምታትን ባህግታትን ከኣ 
ኣንቂደ። ናብ ሕልምታትካ ብምሉእ 
ኣድህቦን ምስትውዓልን እንተ 
ሰጒምካ፡ ንኻልኦት ዘይርኣዮም 
ይረኣየካ እዩ። 

ብሓቂ እየ ዝብለኩም … 
ንሕልምታተይ ብዓቢ ትዅረትን 
ብልዑል ወኒን ይሃድኖም ግዲ 
ነይረ፡ ኣብ ሓጺር እዋን’የ ዓበይቲ 
መድረኻት ክጎናጸፍ በቒዐ። 
ንኻልኦት ሰባት ዘይርኣዮም 
ኣማራጺታት ንዓይ ብቐሊሉ 
ይረኣዩኒ። ካልኦት ኣብ ጥቓኦም 
እናሃለዉ ዘየስተብሃልኩሎም ዕድላት 
… ንዓይ ካብ ማዕዶ ቅጅል ኢሎም 
ይሰኣሉኒ። 

ስለ ዝዀነ ኸኣ ተጋዲለ እቲ 
ንመጻኢ ዕዉትን ሕጉስን ህይወት 
ከምርሓኒ ይኽእል’ዩ ዝበልኩዎ 
ነገራት ኵሉ ክውንኖ በቒዐ። ኣብ 
ትምህርተይን ስርሐይን ዓቢ ዓወታት 
ኣመዝጊበ፡ ኣብ ዓበይቲ መድረኻት 
ብኽብሪ ዘጸውዕ ዓወታት ተጓናጺፈ፡ 
ቍጠባዊ ኣቃውማይ ጽቡቕ ገይረ 
ኣመሓይሸ፡ ስድራቤት መስሪተ፡ 
ጽብቕቲ ናይ ገዛ ማኪና ወኒነ… 
በቃ ብዙሕ እዩ። 

ሽዑ ካብ ብዙሓት ሰባት 
ብዙሕ ናእዳን ኣድንቘትን 
ረኺበ። ብዙሓት’ውን ኣቃውማይ 
ኣቕኒእዎም ከምዚ ከማይ ክዀኑ 
ልዑል ባህጊ ስለዘሕደሩ፡ ኣሰረይ 
እናረገጹ ክሳዕ ዝኸዱ ክዀኑ እዕዘብ 
እየ። ኣነ ካልእ ሃረር እብል። ንሳቶም 
ከኣ ነዛ ኣነ ጸሊአያ ዘለኹ ህይወት 
ሃረር ይብሉ ምህላዎም ከይገረመኒ 
ኣይተረፈን።

ገለ ሰባት፡ ዘሎኒ ነገራዊ ጸጋታት 
ተዓዚቦም፡ ዋላ ንሓንቲ ደቒቕ’ውን 
ዘይሕጕስ መንፈስ ከርኢ ፈጺሞም 
ኣይቅበሉዎን’ዮም። ብዘይቅህም 
ሃልሃልታ ሓጐስ ዝልሎ ዘለኹ፡ ኣብ 
ህይወተይ ምሉእ ብምሉእ ዕጉብ፡ 
‘ሃይ!’ ወይ ‘ዓሕ!’ ዘብል ዘይብለይ፡ 
ኵሉ-ሳዕ ተደሲተ ዝነብር… እዩ 
ዝመስሎም። “ሩፍታ ዓርከይ እኳ 
ፍሉይ ፍጥረት ኢኻ፡ ንዓኻ ጥራይ 
የማስለና!” እናበሉ ወትሩ ክዝምሩ 
እንከለዉ፡ “ኣየ’ወ ህይወተይ ከምቲ 
ሰባት ዝግምቱዋ እንተ ትኸውን!...” 
እናበልኩ መመሊሰ ብጓሂ ንድድ 
እብል። 

ብሓቂ’የ ዝብለኩም፡ እዚ ኹሉ 
ነገራዊ ጸጋታት ወኒነ ዘይሕጕስ 
ህይወት ክመርሕ፡ ኣይኰነን እቶም 
ዘይወነንዎ፡ ኣነ’ውን ሓሲበዮ 

ኣይፈልጥን እየ። እዋእ! ከመይ’ለ 
ኸ ከምኡ ክሓስብ! 

ቍጠባዊ ኣቃውማይ እናክስስን፡ 
መንፈሳዊ ዕግበተይን ፍቕሪ ቤተይን 
ክሃድመኒ ምስ ጀመረ፡ ነገራት 
ሕውስውስ ኢሉኒ። እቲ ጌጋ ኣበይ 
ምዃኑ ክፍትሾ እኳ እንተፈተንኩ፡ 
እቲ መፍትሕ ብቐረባ ዝርከብ 
ኣይነበረን። ብዙሕ ዘይነበረኒ ነገራት 
ከጥሪ እናኸኣልኩ፡ ብዙሕ ካብቲ 
ዝነበረኒ ከጥፍእ ምኽኣለይ ንዓይ 
ጋሻ ኣጋጣሚ እዩ። ስለምንታይ 
ግን!? እቲ ሕቶ ኣዋጣርን ድቃስ 
ዝኸልእን፡ ቦኽራ ናይቲ መልሲ ከኣ 
ስዉር! 

***

ተስፌ ዓርከይ ብመደብ ክረኽበኒ 
ዝመጸ ኰይኑ’ዩ ተሰሚዑኒ። ንሱ ግና 
“ኣጋጣሚ ካብ ተራኸብና ደኣ ሻሂ 
ዘይንሰቲ” ብምባል’ዩ ብጎቦ ኣትዩኒ። 
ብስራሕ ተጸሚደ እኳ እንተነበርኩ፡ 
ናይ ህይወት መምህረይ ብምዃኑ 
ግን ነብሰይ ኣይገበረለይን። ድሕሪ 
ብዙሕ ዕላል፡ ኣመንጕዩ “መለይ 
ከመይ ኣላ? ቈልዑኸ ትምህርቲ 
ይነፍዑ ዶ’ሎዉ?” ብምባል፡ ነተን 
ከም ቀዝሒ ዝፈርሐን ሕቶታት 
ኣቕረበለይ።

“ከም ቀደምካ እንተ’ሊኻ እኳ… 
ቤትካ ሕርሕራይ ገይራ ዓንቢባ 
ክትህሉ እያ…” መሊሱ ጐጠየኒ።

ነታ ኣጋጣሚ ተጠቒመ እወታ 
ክምልሰሉ ትንዕንዕ በልኩ። የግዳስ፡ 
‘ሓባእ ቍስሉ…’ ከይኰነኒ 
ብምስጋእ፡ “ኩሉ ብኣንጻሩ’ዩ ተስፌ 
ዓርከይ” በልኩዎ እናተሸቝረርኩ። 
“ከመይ!?” ኣተኲሩ ብምጥማት 
ብዕትበት ሓተተኒ። ሽዑ ንሕማመይ 
ገለ ፈውሲ እንተረኸብኩሉ ብማለት 
ብኸምዚ ዝስዕብ ኣዕለልኩዎ፡-

“ተስፌ ዓርከይ ዘዝነደቕኩዎ 
መንደቕ እፈርሰኒ ኣሎ። ኣነ ተዓዊተ 
እናበልኩ፡ ህይወት ከኣ ‘ኣይፋልካን’ 
ትብለኒ ኣላ። ህይወተይ ንምጽባቕ 
ለይቲን መዓልቲን እሰርሕ ኣለኹ። 
እንታይ ምዃነይ እንድዒ ግን 
ብህሉው ኣቃውማይ ሕጉስ የለኹን። 
እቲ ቐደም እትፈልጦ ምውቕ ቤተይ፡ 

ሎሚ ኣባዀቦራ ከም ዝኣተዎ ቅሚጦ 
ሓሰር መትሓዚ ተሳኢኑዎ። በዓልቲ 
ቤተይ’ውን ፈጺማ ኣይሓገዘትኒን። 
ንዓኣ ሓዊስካ፡ ስድራይ፡ ቤተ-ሰበይ፡ 
ኣዕሩኽተይ… ብሰንኪ ዘሎኒ ጻዕቂ 
ስራሕ ንዓታቶም ዝኸውን ግዜ 
ክረክብ ብዘይምኽኣለይ፡ ኣቓልቦ 
ክህቦምን ምስኣቶም ግዜ ከሕልፍን 
ስለ ዘይከኣልኩ ዳርጋ ነጺሎምኒ 
እዮም ክበሃል ይከኣል። በቃ! 
ፈቐዶኡ ‘ገንዘብ ዘመዱ’ ኰይኑ 
ስመይ። ብሰንኪ ጻዕቂ ስራሕ 
ከይፈተኹ እንተ ረሓቕኩዎም፡ 
‘ገንዘብ ምስ ገበረ ሰብ ረሲዑ’ 
እናበሉ፡ ስመይ ንምኽፋእ ዝተዓጥቁ 
እዮም ዝመስሉ። 

ካልእስ ይትረፍ እታ ኵሉ እትፈልጥ 
በዓልቲ ቤተይ እኳ ክትርድኣለይ 
ኣይከኣለትን። ኣነ ቤተይ ክሃንጽ 
ድቃስ እናሰኣንኩ፡ ብዛዕባ ስድራይ 
ፈጺመ ከም ዘይግደስ ገይራ 
ክትገልጸኒ እንከላ፡ ውልዕ’ዩ ዝብለኒ። 
በዚን ወዲ ኸምዚን ዝተበገሰ ከኣ 
እታ እትፈልጣ ምውቕቲ ቤትና 
ሰላማ ሃዲሙ፡ ክትኣትዋ ዘይተተባብዕ 
ኰይና። በዚ ኸኣ ንጉስ ማዕዶ ኰይነ፡ 
ተሓሚሰ እነብር ኣለኹ፡” በልኩዎ 
ብምምራር። ኮፍ መበሊኡ ድሕሪ 
ምጥጣሕ ከኣ ከምዚ በለኒ፥

“ሩፍታ ዓርከይ፡ ምርኻብና ንዓኻ 
ሃንደበት፡ ንኣይ ግን ውጡን እዩ። 
ክሳዕ ሕጂ ኵሉ ኣካይዳኻ ብዕምቈት 
ክከታተሎ ጸኒሐ’የ። በቲ ክሳዕ ሕጂ 
ተጓናጺፍካዮ ዘለኻ ነገራዊ ዓወታት 
ከኣ ኣዝየ ሕቡን እየ። የግዳስ፡ ናቶም 
ጸግዒ ሒዝካ ደኣ ከይትብለኒ እምበር 
ሓደ ዘየስተብሃልካሉ ነገር ኣሎ በሃሊ 
እየ። 

ኣብ መዓልታዊ ህይወትና 
እንፍጽሞም ንጥፈታት፡ ገሊኦም 
ህጹጻት (Urgent) ግን ከኣ ብዙሕ 
ኣገዳስነት ዘይብሎም እዮም። ገለ 
ከኣ ህጹጻትን ኣገደስቲን እዮም። 
ብኣንጻሩ፡ ገለኦም ዘይህጹጻት (Not 
Urgent) ግን ከኣ ኣዝዮም ኣገደስቲ 
እዮም። ገለ’ውን ዘይህጹጻትን 
ዘየገድሱን ንጥፈታት ኣይሰኣኑን። 

ብዙሕ ግዜ ሰባት ነቶም ቀዳሞት 
ክልተ ማለት ህጹጻት (Urgent) ግን 
ከኣ ብዙሕ ኣገዳስነት ዘይብሎም 
(ከም ብዙሕ ኣገዳስነት ዘይብሎም 
ኣኼባታት፡ ቈጸራታት፡ ምብጻሕ፡ 
ናይ ዝተፈላለዩ ሰባት መልእኽቲ 
ምብጻሕን ምትግባርን…) ወይ 
ድማ ነቶም ህጹጻትን ኣገደስቲን 
(ከም ንግዳዊ ንጥፈታት፡ ኣገደስቲ 
ኣኼባታት፡ መዓልታዊ ውጥናት፡ 
ኣብ ግዜኦም ክትግበሩ ዘሎዎም 
ዓበይቲ ፕሮጀክትታት…) እዮም 
ብዙሕ ኣቓልቦ ዝህቡን ዝግዝኡን።

ብኣንጻሩ ነቶም ዘይህጹጻት (Not 
Urgent) ግን ከኣ ኣዝዮም ኣገደስቲ 
ዝዀኑ (ከም ምዅስኳስ ፍቕሪ፡ 
ንደቂኻ ብዕቱብ ምክትታትልን 
ዘድሊ ሓገዝ ምግባርን፡ ኩነታት 
ጥዕናኻ ምርግጋጽ፡ ንነብስኻ 
ብቐጻሊ ምምሃር…) ንጥፈታት፡ 
እቲ ጽልዋኦም ሽዑ ንሽዑ ስለ 

ሸባብሸባብ
ሃሃ ማማ መመ ተተኤኤ

ዘይርኣዮም ሸለል ክብልዎምን 
ኣቓልቦ ክነፍግዎምን ምርኣይ ንቡር 
እዩ።”    

“እንታይ ንምባል’ዩ እዚ ዅሉ?” 
ዘረባኡ ኰሊፈ ሓተትኩዎ፡ ኣበሃህላኡ 
ብልክዕ ስለ ዘይተረድኣኒ።

“ንኣብነት ኣብ ህይወትካ ንምጻእ፤ 
ኣታዊታትካ እንተ ጐዲሉ ወይ 
ገንዘብ ምስ ዝውሕደካ፡ ቅልጡፍ 
ፍታሕ ከተናዲ ሽዑ-ንሽዑ ስጕምቲ 
ንምውሳድ ትግደድ ኢኻ። ከመይሲ፡ 
እቲ ሳዕቤኑ ቀልጢፉ ክረኣየካ ስለ 
ዝጅምር፡ ዝገደፍካ ገዲፍካ ገንዘብ 
ንምርካብ ክትጓየ ንቡር ተርእዮ 
እዩ። ኣብ ሓዳርካ ጸገማት ይኽሰት 
እንተ’ሎ ግና እቲ ሳዕቤን ዘገምታዊ 
ስለ ዝዀነ፡ ብዙሕ ከይትግደሰሉ 
ትኽእል’ሞ ብቐስታ ፈኸም እናበለ 
ናብ ዘይቅህምም ሃልሃልታ ክቕየር 
ይኽእል።

ብዋጋ ስድራቤትካን ጥዕናኻን 
ገንዘብ ክትኣሪ እናወዓልካ፡ በቲ 
ትኣርዮ ገንዘብ እምበር ብኹነታት 
ስድራኻ ኰነ ጥዕናኻ ፈጺምካ 
ኣይትሓስብን። ኣብ መወዳእታ 
ከኣ በቲ ዝጸዓርካሉን ዝያዳ 
ኣቓልቦ ዝሃብካዮን ክትዕወት፡ በቲ 
ዘይጸዓካሉን ኣቓልቦ ዘይሃብካዮን 
ከኣ ክትሰዓር ግድን ይኸውን። ስለዚ 
ኣብ ህይወትካ ሰላምን ቅሳነትን 
ክህልወካ እንተ ደሊኻ፡ ኣውራ-
ኣውራ ነተን ዘይህጹጻት ግን ከኣ 
ኣዝየን ኣገደስቲ ንጥፈታት ልዑል 
ኣቓልቦ ሂብካ ክትሰርሕ ፈትን። 
ተረዲኡካ ክኸውን ተስፋ ‘ገብር” 
ብምባል ዘረባኡ ደምደመ። 

ኣነ ኸኣ ሰላመይን ሰላም ቤተይ 
ንምውሓስ፡ ሳላኡ ምስ ውሽጠይ 
ከዐልል ተደሪኸስ፡ ንፈውሰይ ዝሓዘት 
ቦኽራ ኣብ ምርካብ ዝተቓረብኩ 
ኰይኑ እስምዓኒ ኣሎ።

ሩፍታ ሙሉጌታ

ኣየ’ወ ህይወተይ ከምቲ ሰባት ዝግምቱዋ እንተ ትኸውን!ኣየ’ወ ህይወተይ ከምቲ ሰባት ዝግምቱዋ እንተ ትኸውን!

ቤቲኤል ሰሎሞንቤቲኤል ሰሎሞን

ሓሳባትሓሳባት

ቀደም ዘመን፡ ሓደ ኣዝዩ 
ሃብታምን ብልጹግን ንግስነት 
ዝውንን ንጉስ ነበረ። ናብ ዝረሓቐ 
ክፋላት ግዝኣቱ ዑደት ክገብር 
ወሰነ። ካብቲ ምዕሩግ ግምቡ 
ወጺኡ ኣይፈልጥን ነበረ። ዑደቱ 
ዛዚሙ ምስ ተመልሰ፡ ኣእጋሩ 
ኣቐንዝይዎ ኣዕዘምዘመ። ንዓመታት 
ክንድኡ ዝኣክል ርሕቀት ተጓዒዙ 
ኣይፈልጥን ነበረ። እቲ ጕዕዞኡ 
ምንውሑ ጥራይ ዘይኰነ፡ ኣዝዩ 
ዘይምቹእን ረጋሕን ስለ ዝነበረ፡ 
እእጋሩ ኣቐንዘዎ። እቲ መገዲ 

ሱራፌል ተ.ሱራፌል ተ. ዓለም ንምቕያር ኣይትሻቐል፣ ገዛእ ርእሳኻ ቐይርዓለም ንምቕያር ኣይትሻቐል፣ ገዛእ ርእሳኻ ቐይር
ዝፈጠረሉ ቃንዛ ክጻወሮ ከበዶ። ሻቡ 
ንዓሳክሩ ጸዊዑ፡ ኵሉ እቲ ዝኸዶን 
ካልእ መገድታት እቲ ግዝኣቱ፡ 
ክልምል ምእንቲ ብቘርበት ክሽፍኑዎ 
ኣዘዘ።

በቲ ትእዛዝ፡ ዓሳክሩን ህዝቢ 
እቲ ግዝኣትን ተገረሙ። ከመይ 
ክኸውን’ዩ እናኣተሓሳሰቦም ንትእዛዝ 
ንጉሶም ከተግብሩ ክዳለዉ ጀመሩ። 
እዚ ዅሉ መገድታት ብኣሽሓት 
ዝቝጸሩ እንስሳታት ከህልቕ’ዩ፣ 
ዘይተኣደነ ገንዘብ’ውን ክሓትት 
እዩ። ሓደ ካብ ለባማት ኣመኸርቲ 

ኣነቓቓሒ ዛንታልቦናልቦና
ንጉስ፡ ነዚ ብምስልሳል፡ ናብ ንጉስ 
ቀሪቡ ሓሳቡ ክህብ ተብዐ። ፍቓድ 
ንጉስ ምስ ረኸበ ኸኣ፡ “ጐይታይ! 
ነዚ ዅሉ መገዲ ብቘርበት 
ክንሽፍን ኣሽሓት እንስሳታትን 
ዘይተኣደነ ገንዘብን ክሓተና እዩ፣ 
ካብ ከምኡ ንገብር፡ ንእግርኹም 
ጥራይ ዝኣክል ቈርበት ቈሪጽና 
ዘይንገብረልኩም!?” ክብል ሓሳቡ 
ሃበ። በቲ ሓሳብ ዝተገረመ ንጉስ፡ 
ጸኒሑ ተሰማምዐ’ሞ ብቘርበት 
ዝተሰርሐ ጫማ ሰብ ክኽደን ኣዘዘ።

“ኣዝዮም ብዙሓት ሰባት እዮም ከምዛ ዘለኹዋ ክዀኑ ዝብህጉ፣ ኣነ 
ግና ብህሉው ኣቃውማይ ፈጺመ ሕጉስ የለኹን።”



ሓዳስ   ኤርትራ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ንውላድካ ብኣብነት ምእላይቈልዓ ምዕባይ እቲ ዝሓየለ ማሕበራዊ 
ግዴታ ምዃኑ ዘይስሓት ሓቂ’ዩ። 
ምኽንያቱ፡ ሓደ ቈልዓ ብግቡእ ዓብዩ 
ኣብቲ ዝብጻሕ ክበጽሕ እንተ ዀይኑ፡ 
ንመንፈሱ፡ ኣእምሮኡን ኣካሉን ዘድልዮ 
ነገር ረኺቡ ክዓቢ ኣለዎ። ሓንቲ ካብዚአን 
ምስ እትጐድል ግን ነታ ዘዕበየቶ ስድራ 
ጥራይ ዘይዀነ ንመላእ ሕብረተሰብ 
ዝዓበየ ጸገም ይኸውን። ስለዚ፡ ኣተዓባብያ 
ቈልዓ ብቐሊል ክጥመት ኣይግባእን። 
ካብታ ዝተወልደላ ክሳብ’ታ ክንዲ ሰብ 
ዝኣኽለላ ግዜ ልዑል ኣድህቦን ክንክንን 
ወለዱን ሕብረተሰቡን ክፍለዮ የብሉን።  
ንሎሚ ብዛዕባ ኣተኣላልያ ኣሉታዊ 

ጠባይ ዘለዎም ቈልዑ ኢና ክንገልጽ። 
ኣሉታዊ ጠባይ ዘለዎም ቈልዑ ዘለዎም 
ወለዲ፡ ንውላዶም በታ ቅንዕቲ መገዲ 
ኰስኲሶም ንኸዕብይዎ ሓያል ጻዕሪ 
ከምዘካይዱ ርዱእ’ዩ። ዘይእሩም ጠባያት 
ደቆም ንምቕያር ዘካይድዎ ጻዕሪ ዕዉት 
ክኸውን ግን ካብ ክኢላታት ምኽሪን 
ሓገዝን ክረኽቡ ኣለዎም።  
መጠኑ ዝሓለፈ ኣሉታዊ ጠባይ 

(ዘይእሩም ባህሪ) ዘለዎም ቈልዑ ኩሉ 
ግዜ ኣብ ሕማቕ ኩነተ-ህላው (ሙድ) 

ከምዘለዉ’ዮም ዝመስሉ። መዓልታዊ 
ብዘርእይዎ ዘይቅየር መረረን ዘይምሕጓስን 
ድማ ንወለዶም ኩሉ ግዜ ሸኸም 
ይዀኑ። ከምዚ ዓይነት ባህሪ ዝውንን 
ቈልዓ ዘለዎ ወላዲ ድማ፡ ቀልጢፉ ምስ 
ውላዱ ክቑጣዕን ኣብ ኣሉታዊ ተግባር 
ክኣቱን ግድነት’ዩ። ነዚ ኣሉታዊ ባህሪያት 
ውላዱ ንምቁጽጻር ግን፡ ንዕኡን ንውላዱን 
ከኺዶም ዝኽእል ስትራተጂ ወይ ሜላ 
ከምጽእ ኣለዎ። እዞም ዝስዕቡ ኣርባዕተ 
ነጥብታት ምስ ኣሉታዊ ጠባይ ዘለዎ 
ቈልዓ ሓቢርካ ንኽትከይድ ዝሕግዙ 
ዝበለጹ ሜላታት’ዮም፦ 
1. ንገለ ሕማቕ ኩነተ-ኣእምሮ ሸለል 1. ንገለ ሕማቕ ኩነተ-ኣእምሮ ሸለል 

ምባል፦ ምባል፦ 
ገለ ግዜ ውላድካ ዓቕልኻ ዘጸንቅቕን 

ፈጺምካ ዘይትቕበሎን ኣሉታዊ ኩነተ-
ኣእምሮ (Bad Mood) ከንጸባርቐልካ 
ይኽእል’ዩ። ኣብ ከምዚ ኣጋጣሚ፡ 
ክትቍጣዕን ዘይተደልየ ስጉምቲ 
ክትወስድን የብልካን፣ ህድእ ኢልካን ነቲ 
ኣሉታዊ ኩነተ-ኣእምሮኡ ከይተጻረርካን 
ጸገሙ ክትፈትሓሉ ኣለካ። እዚ እንተደኣ 

ገይርካ፡ ሱር ናይቲ ጸገም ወይ ኣሉታዊ 
ባህሪያት ውላድካ እንታይ ምዃኑ 
ክትርዳእ ከኽእለካ’ዩ። ንውላድካ ተዓገሶን 
ኣይትጻረሮን ክበሃል ከሎ ግን፡ ውላድካ 
ኣብ ሕማቕ ኩነተ-ኣእምሮ ከሎ ዕሽሽ 
በሎ ማለት ዘይኰነስ፡ ነቲ ኩነተ-ኣእምሮ 
ኢኻ ዕሽሽ ትብሎ። እዚ ማለት ኣብ ልዕሊ 
ውላድካ ናይ ምቕባል መንፈስ ወይ ናይ 
ዘይምንጻግ መልእኽቲ ከተርኢ ኣለካ 
ማለት’ዩ። እዚ ከኣ ምስ ውላድካ ጥቡቕ 
ዝምድና ከምዝህልወካ ክገብረካ’ዩ። ነቲ 
እወታዊ ምዕባለኡ ንኽትጸልዎ’ውን 
ዕድል ክትረክብ ኢኻ።  
2. ንጉሉሕ ድሌታት ውላድካ ምልላይ2. ንጉሉሕ ድሌታት ውላድካ ምልላይ
ውላድካ እንታይ’ዩ ዝደሊ ዘሎ ፈሊኻ 

ምልላይ ብዛዕባ ኣገባባት ኣሉታዊ ኩነተ-
ህላወ ውላድካ ቀልጢፍካ ክትመሃር 
ክሕግዘካ’ዩ። ዝበዝሕ እዋን፡ ዘይእሩም 
ባህሪያት ዘለዎ ቈልዓ ኣብ ግዜ ወጋሕታ 
ወይ ድሕሪ ትምህርቲ በጺሑ ምምላሱ 
ኣሉታዊ ባህሪኡ ዝበኣሰ’ዩ ዝኸውን። 
እንተጠምዩ ወይ እንተሓሪቑ ድማ 
ብርሕቃን’ዩ ዝቃላዕ። ኣብ ሓድሽ ኩነታት 
ኣሉታዊ ተግባር ናይ ምምንጫው 
ባህሪ’ውን ኣለዎ። ከምኡ’ውን ኣብ 
ቤት ትምህርቲን ኣብ ናይ መጻወቲ 
ቦታን ዝህልዎ ማሕበራዊ ምውሳእ 
ግዱድን ባእሲ ዝበዝሖን’ዩ። ወትሩ ድማ 
ኣድህቦ ወላዲኡ ምስ ደለየ’ዩ። ድሌታቱ 
ንምርካብ ከኣ ጥኒን-ምኒን የብዝሕ። 
ድሌታት ኣካላዊ ጥዕናኡ፡ ሓጎሱን 
ሃብቱን ብግቡእ እንተደኣ ኣማሊእካሉ፡ 
ኣቃውማን ቀጻልነትን መዓልታዊ ሂወቱ 
እንተ ተኸታቲልካዮ፡ ንሓድሽ ኩነታት 
መደብ እንተ ኣውጺእካሉ፡ ማሕበራዊ 

ምዕባለታቱ እንተ ተኸታቲልካዮ፡ ካባኻ 
እወታዊ ኣድህቦ እንተረኺቡ፡ ውላድካ 
ንኣሉታዊ ኩነተ-ኣእምሮኡ ዘህድኣሉ 
ክእለት ከጥሪ’ዩ። 

3. ንኣሉታውነት ምቅዋም፦3. ንኣሉታውነት ምቅዋም፦ 
ውላድካ ኩነተ-ህላወኡ መመሊሱ 

ክዓርግ ኣይተፍቅደሉ፣ ከምኡ’ውን 
ኣሉታዊ ተግባራትን ቀጻሊ ምምራርን 
ገይሩ ነቲ ናይ ስድራቤት ሃዋሁው 
ክቈጻጸሮ ኣይትሕደጎ። ዘይስነ-መጎታዊ 
ዘረባታት ተቓወሞ። ካብቲ ኩነታት 
ነቲ እወታዊ መዳይ ፈሊኻ ከተውጽእ 
ጸዓር። ኣብቲ ዘይስነ-መጎታዊ ዘረባታት 
ዘርእየሉ ግዜ ‘’ጸገምካ ይርድኣኒ’ዩ፣ ግን 
ከምዚ ክትብል ወይ ከምዚ ክትገብር 
ፍጹም ኣይግባኣካን’ዩ ነይሩ። ሕጂ ድማ 
ኣካይዳኻን ኣዘራርባኻን ኣመሓይሽ። 
ብዝግባእ ንጥፈታትካ ተኸታተል’’ ኢልካ 
ግንሓዮ።  
4. እወታዊ ባህሪ ምምሃር፦ 4. እወታዊ ባህሪ ምምሃር፦ 
ውላድካ ካብቲ ኣሉታዊ ጠባያቱ 

ንኽእረም፡ ሕጉስን እወታዊ ጠባያትን 

ክህልዎ ከምዘለዎ ካብ ምምዓድ 
ኣይትሰልኪ። ጠባያቱ ንኽልውጥ 
ኣብ እትምዕደሉ ግዜ ዋላ’ኳ ብሓጎስ 
ኣይቀበለካ፡ እወታዊ ባህሪ ካብ ምምሃሩ 
ግን ሓገዝካ ኣይፈለዮ። እወታዊ 
ባህሪ ንኸጥሪ ኣብ ዝብገሰሉ ግዜ ዋላ 

ኣሉታዊ ተግባር ይጀምር፡ ምትብባዕካ 
ኣይተቋርጽ። ብኣሉታዊ ጠባያቱ 
ማሕበራዊ ዝምድናታት ዋላ እንተጠሓሰ 
ወይ እንተኣፍረሰ፡ ምትዕርራይ ክገብር 
ሓብሮ። ውላድካ ዝሕጐሰሉ፡ ነቲ ዘለዎ 
ኣሉታዊ ኩነተ-ኣእምሮ ዘህድኣሉ ወይ 
ካብቲ ዘለዎ ጸገም ዕረፍቲ ዝህቦ ቃሕታን 
ዝንባለን ከማዕብል ሓግዞ። ዋላ ንሓዲአን 
ኣይፍተወን ኣብ መንጎ ክልተ ነገራት 
ክመርጽ ዕድል ሃቦ። ብዙሕ ፍቕሪን 
ፍትወትን ኣርእዮ። እዚ ድማ ምስ ካልኦት 
ፍቕሪን ፍትወትን ምክፋል ክለምድ 
ክሕግዞ’ዩ። ነቲ ዘለዎ ብድሆታት ኣሉታዊ 
ጠባያት ንምስዓር መታን ክሕግዞን ኣብነት 
ክኾኖን፡ ምስኡ ይኹን ምስ ካልኦት ሰባት 
ሓጐስካን ምስጋናኻን ምክፋል ኣርእዮን 
ኣላምዶን።

መግለጺ ሚ/ዕ/ማ/ድሕነትን ብኣጋጣሚ ዓለማዊ መዓልቲ ሰብኣውነት
19 ነሓሰ 2024፡ ዓለማዊ መዓልቲ 

ሰብኣውነት እዩ። “ሰብኣውነት መርኣያ 
ክብረት፡ ኣልያን ተጸዋርነትን እዩ!” 
ኣብ ትሕቲ ዝብል ቴማ ድማ፡ ኣብ 
ቤት ትምህርቲ ዓይነ-ስዉራን ኣብርሃ 
ባህታ ብኽብ ዝበለ ስነ-ስርዓት ተዘኪሩ 
ውዒሉ ኣሎ። ናይ ሎሚ ዓመት 
ዓለማዊ መዓልቲ ሰብኣውነት፡ ኣብ 
ቤት ትምህርቲ ዓይነ-ስዉራን ኣብርሃ 
ባህታ ከነብዕለሉ ዝተደልየ ምኽንያት፡ 
ምስ ዑረት፡ ጽመትን ኣእምሮኣውን 
ምዕባለኣውን ስንክልና ብዝተተሓሓዘ፡ 
ኩሎም ምስዞም ዝተጠቕሱ ጸገማት 
ዝነብሩ ዜጋታትና፡ ሰብኣዊ ክብረቶምን 
መሰላቶምን ተሓልዩሎም ንቡር ህይወት 
ዝመርሑሉ ኩነታት ክጣጣሓሎም 
ከምዝግባእ ንምዝኽኻር እዩ። እዚ ድማ፡ 
ምስ ሕብረተሰብ ዘመዓራርዮም፡ ዓቕሚ 
ዝፈቕዶ፡ ግቡእ ትምህርትን ሞያዊ 
ስልጠናን ምስ ኩሉ መዳያዊ ሓልዮትን 
ኣልያን ንኽረኽቡ ክግበር ኣብ ዝጸንሐን 
ዝግበር ዘሎን ፍቕርን ሓልዮትን ዘሰነዮ 
ጻዕሪ፡ ብዓጸፌታ ክንውስኸሉ ቃልና 
ክነሐድስ እዩ።
ሰብ ኣብ ገጽ ምድሪ እቲ ዝኸበረ 

ፍጥረት’ዩ። ልዕሊ ኩሎም ፍጥረታት 
ዝኸይድ ዕብየት፡ ስፍሓትን ዕምቈትን 
ክብሩ ድማ፡ ካብ ዝውንኖ ብልሒ ኣእምሮ 
እዩ ዝምንጩ። ኣብ ሓድሕዱ ዘንጸባርቖ 
መሰል ሓድሕድ ምሕላውን ምክብባርን፡ 
ብዝተፈላለየ ጸገማት ንዝደኸሙ ወገናቱ 
ሓልዮትን ኣልያን ምግባር፡ ኣብ ዕለታዊ 

ህይወቱ ንዘጋጥምዎ ተፈጥሮኣውን ሰብ-
ሰርሖን ሓደጋታት ብጽንዓት ምምካት፡ 
ሰብኣውነቱ ዓቂቡ ብሓባር ቀጻልነቱ 
ምውሓስ፡ ከምኡ’ውን ንዓለም በቲ 
ዝመረጾን ዝጠዓሞን መንገዲ ምምሕዳርን 
ከኣ፡ መርኣያ ፍሉይ ተውህቦኡ፡ ሓይሉን 
ክእለቱን ኢዩ። 
ኩሎም’ዞም ኣብ ላዕሊ ዝተዘርዘሩ 

ክብርታት ኣብ ሕብረተሰባት ኤርትራ 
ከም ባህሊ ዝሰረጹን ኣብ ዕለታዊ ህይወት 
ዜጋታት ብጋህዲ ዝንጸባረቑን እዮም። ስለዚ 
ድማ፡ ምስ ዝተጸገሙ ሰባት ምድንጋጽ፡ 
ሓልዮትን ርህራሀን ምርኣይን፡ ብዝተፈላለዩ 
መንገድታት ምሕጋዝን ልሙድ ተርእዮ 
እዩ። 
እቲ ሕላገት ህዝባዊ ግንባር ዝኾነ ካብ 

እዋን ብረታዊ ቃልሲ ጀሚሩ ትካላዊ 
መልክዕ ለቢሱ ዝሰላሰል ዝነበረን ዘሎን 
መትከል ርእሰ ምርኰሳ፡ መሰረቱ ስልጡን 
ባህሊ ህዝቢ ኤርትራ እዩ። ኣብ ሕብረተሰብ 
ኤርትራ “ሃበኒ ህበይ ይገብር” ዝብል 
ብሂል ኣሎ። እዚ ድማ፡ ንጽግዕተኛነትን 
ተመጽዋትነትን ከም ዘየተባብዕ ዘመልክት 
እዩ። ሽግር መናብርቲ ደቂ-ሰብ ብምዃኑ 
ግን፡ ኣብ ነፍሲ-ወከፍ ክፋል ሕብረተሰብ 
ጽጉማት ወገናት ኣለዉ። ነዚ ንምፍታሕ፡ 
ሰብ ካብ ዘለዎ ንብረት ክሕግዝ መንፈሳዊ፡ 
ሞራላውን ሕልናውን ግዴታ ኣለዎ። 
ብፍላይ ነቶም ፍሉይ ቈላሕታ ዘድልዮም 
ክፋላት ሕብተረሰብ ማለት፡ ዕድመ ዝደፍኡ 
ወለዲ፡ ስንኩላን፡ ቈልዑ፡ ኣደታት፡ ወዘተ.፡ 
ምእላይን ምክንኻንን ድማ፡ እቲ ዝበረኸ 

ክብርን ምስልን ሕብረተሰብ ኤርትራ 
እዩ። እዚ መተካእታ ዘይብሉ ክቡር ባህሊ፡ 
ብውልቃዊ ተበግሶ፡ ብመልክዕ ወፈራ፡ 
ብማሕበራዊ ጥርናፈ፡ ወዘተ ይትግበር። 
ህዝቢ ኤርትራ፡ ኣብ ዝሓለፉ ክፍለ 

ዘመናት ብሰንኪ ተኸታታሊ መግዛእታዊ 
ጭቆና ሰብኣዊ ክብረቱን መሰሉን ተነፊጉ፡ 
ከም ሰብኣዊ ፍጡር መባእታዊ ናይ 
ምንባር ሕጋውን ባህርያውን መሰሉን 
ክብረቱን ተረጊጹ፡ ግዳይ ናይ ኩሉ 
ዓይነት ኢሰብኣዊ ተግባራት ኰይኑ እዩ። 
ነዚ ዝተነፍጎ ሰብኣዊ ክብረቱን መሰሉን 
ንምምላስ ሓሪኑ ዝኸፈሎ ዋጋን ዘሕለፎ 
መሪር ቃልስን መስዋእትን፡ ናይ ቀረባ 
ተዘክሮ እዩ። ኣብ’ቲ ብምረቱን ንውሓቱን 
ዝኸበደ ሰላማውን ዕጥቃውን ቃልሲ፡ 
ዘርኣዮ ጅግንነትን፡ ጽንዓትን ከምኡ’ውን 
ዝኸፈሎ መስዋእቲ ናጽነቱ ተጐናጺፉ፣ 
ውሕስቲ ልኡላዊት ሃገር ጨቢጡ፣ ክብሩን 
ክብሪ ሃገሩን ኣብ ዓለም ብምርግጋጽ፡ ኣብ 
ምዕባለን ገስጋስን ይርከብ።
ሰብኣውነት፡ ኣብ ሃገራዊ ቻርተር 

ማክሮፖሊሲን ጽላታዊ ፖሊሲታትን 
መንግስቲ ልዑል ቦታ ረኺቡ ኣሎ። 
“ሓልዮት ኣብ ረብሓ ዜጋታት” ካብ 
ዝብል መርገጺ፡ ብተዛማዲ ምዕቡልን 
ኣብ ቀረባ ርሕቀት ዝርከብን ብናጻ ወይ 
ብስማዊ ክፍሊት ዝወሃብ ኣገልግሎት ጥዕና 
ብምውሓስ፡ ዜጋታት ኣካላውን ማሕበረ 
ኣእምሮኣውን ጥዕናኦምን ዝተሓለወ፡ 
ንቑሓትን ኣፍረይትን ንምግባሮም ዕቱብ 
ቃልሲ ክካየድ ጸኒሑን ኣሎን። “ትምህርቲ 

ንኹሉ ኣብ ኩሉ” ብዝብል መርገጺ’ውን፡ 
ካብ ቅድመ ትምህርቲ ክሳብ ላዕለዋይ 
ደረጃ ማዕርነትን ምዕሩይነትን ዘረጋገጸ 
ዘመናዊ ኣገልግሎት ትምህርቲ ብናጻ 
ይወሃብ ኣሎ። ብዘመናዊ ተክኖሎጂ 
ዝተደገፈ ህንጸት ዝዓነወ ትሕተ-ቅርጺ 
መራኸቢታትን ካልኦት ኣገልግሎታትን 
ሒዝዎ ዘሎ ቅኑዕ መኣዝን ለውጥን 
ዕብየትን’ውን ተስፋ መጻኢ ዝእምት 
እዩ። ኣብ ጽላት ቁጠባ’ውን ብውህደት 
ዝምልከተን መሓውራት መንግስትን 
ንጡፍ ተሳትፎ ህዝብን ሰራዊትን 
ውሕስነት መግቢ ንምርግጋጽ፡ ማይን 
ሓመድን ንምዕቃብ፡ ጥሪት ንምስሳን፡ 
ኣዝርእቲ ብዓይነትን ብዝሕን ንምዕባይ፡ 
ብዕቱብነት ይስርሕ ኣሎ። ኩሎም’ዞም 
ብውሕልነትን ስነ-ፍልጠታዊ መገድን 
ተሃንዲሶም በብደረጃኡ ዝትግበሩ ዘለዉ 
መደባት ልምዓትን ተሃድሶን፡ ንጽጉማት 
ወገናት ዘሳትፉን ንዓታቶም ኣብ ቅድሚት 
ዝሰርዑን እዮም። 
ኣብ ኵለን ንኡሳን ዞባታት ተኣታትዩ 

ዝስርሓሉ ዘሎ መደብ ኮማዊ ሰረት 
ተሃድሶን ልምዓትን ከምኡ’ውን ምንባይ 
ስድራቤት ስዉኣት፡ ንሰብኣውነት ተወሳኺ 
ሓይሊ ዝህብ ኣገልግሎት እዩ። ብተመሳሳሊ፡ 
ምቛም ሃገራውያን ማሕበራት ስንኩላንን 
ካልኦት ሲቪላዊ ማሕበራትን እውን ኣብ 
ምርግጋጽ ሰብኣውነት ልዑል ግደ ይጻወቱ 
ኣለዉ። ኤርትራ፡ ነቶም ንምዕሩይ መሰላትን 
ክብረትን ዜጋታት ንምጥባቕ ዝወጹ 
ዞባውን ኣህጉራውን ኣዋጃት፡ ውዕላትን 

ፕሮቶኮላትን ምስ ሃገራዊ ክውንነትን 
ሕጋጋትን ብምዝማድ፡ ክትሰርሓሎም 
ጸኒሓን ትሰርሓሎም ኣላን። ህዝብን 
መንግስትን ኤርትራ፡ መሰልን ክብርን 
ካልኦት እናረገጽካ ውልቃዊ ረብሓኻ 
ከተረጋግጽ ምድላይን፡ ንህዝብታት 
መንነቶምን ክብሮምን እናገፈፍካ 
ብቐጥታን ብተዘዋዋርን ክትጭኩን 
ምፍታን ዘይፍትሓዊ ምዃኑ ብምእማን፡ 
ወትሩ ምስ ኰነኖን ኣንጻሩ ምስ ተቓለስን 
እዩ። “ፍትሕን ሰብኣውነትን ኣብ 
ዓለም ይንገስ!” እናበለ ከኣ፡ ንዝመጽኦ 
ጸቕጥን እገዳን እናተጻወረን እናተቓለሰን 
ብጽንዓት ይምክት ኣሎ። 
ኣብ መደምደምታ፡ ንቕሓት 

ሕብረተሰብ ምብራኽ ምንጪ ዓወት 
ኩሎም ዝውጠኑ መደባት እዩ። ክንዲ 
ዝዀነ፡ ሚኒስትሪ ዕዮን ማሕበራዊ 
ድሕነትን፡ ነቶም ከጋጥሙ ዝኽእሉ 
ሓደጋታት ብኣጋ ንምክልኻሎም፡ 
ሕብረተሰብና  ዝተማለአ ፍልጠት 
ከምዝሰንቕ ምግባር፡ ወሳኒን መሰረታውን 
ምዃኑ እናጠቐሰ፡ ጸጋ ሰብኣውነትና 
ተጠቒምና፡ ክብርናን ክብሪ ካልኦትን 
ክንሕሉ፡ ንኹሎም ዜጋታት ብሓፈሻ 
ንጽጉማት ወገናትና ድማ ብፍላይ ክንህቦ 
ዝጸናሕና ግቡእ ሓልዮትን ክንክንን 
ኣድማዒ ብዝኾነ መገዲ ከነሐይሎ 
ይጽውዕ።  

ዘልኣለማዊ ዝኽሪ ንሰማእታትና!ዘልኣለማዊ ዝኽሪ ንሰማእታትና!
ዓወት ንሓፋሽ!ዓወት ንሓፋሽ!



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

20 ነሓሰ 2024 - ገጽ 6 መበል 33 ዓመት ቁ.304

ወ/ሮ ኣኽበረት ገብረእዝጋብሄር ቦኽረጼን ዝተፈቕደለን ናይ መሸጢ ውዑይ 
ነገርን ጽማቝን ንግዳዊ ትካለን “ዓንድና ካፈ” (ANDNA CAFÉ)  ተባሂሉ 
ክስየመለን ስለ ዝሓተታ፡ እዚ ናይ ንግዲ ስም ቅድሚ  ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከም እንምዝግቦ ነፍልጥ።

 ክፍሊ ውሽጣዊ ንግዲ 

ወ/ሮ ወይኒ ካሕሳይ ወልደሚካኤል ዝተፈቕደለን ናይ ምጽራይን ምስላጥን 
ንግዳዊ ትካለን “ተስፋና ምጽራይን ምስላጥን” (Tesfana CLEARING& 
FORWARDING) ተባሂሉ ክስየመለን ስለ ዝሓተታ፡ እዚ ናይ ንግዲ ስም ቅድሚ 
ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት 
ፍርዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ 
ስም ከም እንምዝግቦ ነፍልጥ።

 ክፍሊ ውሽጣዊ ንግዲ 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፣00 – 
12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

1ይ ቤት-ፍርዲ ዓዲ ዃላ

ኣክበረት ልኡል ኣብርሃም ምባል 
ተሪፉ፡ ክብራ ልኡል ኣብርሃም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን4/10/24 ኣብ ቤ/ፍ ይቕረብ።

1ይ ቤት-ፍርዲ ማይ ምነ

ኣማሓዳሪ መዓሾ በየነ ምባል ተሪፉ፡ 
ይትባረክ መዓሾ በየነ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/10/24 
ኣብ ቤ/ፍ ይቕረብ።

ከሳሲት ወ/ሮ ሰንበቱ ላይነ፡ ተኸሳሲ ኣቶ 
ተስፋማርያም ሓድሽ ገብረመድህን፡ ናይ 
ሓዳር ክሲ ቀሪቡልካ ስለዘሎ፡ ን2/10/24 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲት ወ/ሮ ኣጸደ ተወልደ፡ ተኸሳሲ 
ኣቶ ከሰተ ወልዳይ በርሀ፡ ናይ ሓዳር 
ክሲ ቀሪቡልካ ስለዘሎ፡ ን12/11/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ደቀምሓረ

ለምለም ተወልደብርሃን፡ ብዓል ቤተይ 
ዘርኡ ሃብቶም ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 9 ደቁ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን 9/10/24 
ኣብ ቤ/ፍ ይቕረብ።

1ይ ቤት-ፍርዲ ዒላ በርዕድ

ወ/ሮ ለተጋብር ገብረኢየሱስ ስብሃቱ፡ 
ብዓል ቤተይ ደበሳይ ኣብርሃ ዘርሓንስ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 7 ደቀይ ድማ ኣብ 
ዝንቀሳቐስ ይኹን ዘይንቀሳቐስ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን7/10/24 ኣብ ቤ/ፍ 
ይቕረብ።

1ይ ቤት-ፍርዲ ተሰነይ

ከሳሲት ወ/ሮ ልችያ ዑቕባሚካኤል፡ 
ተኸሳሲ ኣቶ ዓብለል ተኽለብርሃን 
ናይዝጊ፡ ናይ ሓዳር ክሲ ቀሪቡልካ 
ስለዘሎ፡ ን23/8/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ሮሞዳን ኣብራሂም ሰይድ፡ ተጸዋዕቲ ኣቶ 
ፍስሃየ በየነ ተስፋይን ወ/ሮ ጸሃይነሽ በራኺ 
ሃብቱን ናይ ስቪል ክሲ ተመስሪቱልኩም 
ስለ ዘሎ፡ ብኣካል ወይ ብሕጋዊ ወኪል 
ን30/8/24 ኣብ ቤ/ፍ ቅረቡ። 

ኣመልካቲ  ዘይነብ ዑስማን መሓመድ 
ዓሊ ሕ/ወኪል ኣቶ መሓመድኑር ዑስማን 
እድሪስ፡ ተጸዋዒ ወ/ሮ ለተሃይማኖት 
ገብረሚከኤል ተስፋዝጊን ወ/ሮ ስተል 
ገብረሚካኤል ተስፋዝጊ ወኪል መርየም 
ነቲ ብስም ሓወን ዝተመዝገበ መንበሪ ገዛ 
ኣብ ተሰነይ ዞባ ሰውራ ዝርከብ ኣብ 
ኮሚሽን ዝተመዝገበ ኣብ ልዕሊ ሓንቲ 
ኣጕዶ ሓደ መረባዕ መካበብያ ብደንቃብ 
ዘለዋ፡ ብመንገዲ ወኪል ክትሸይጥን 
ክትልውጥን ሳልሳይ ኣካል ክትውከልን 
ብቁ/መዝ/303/24 ብዕለት 5/7/11 ዓ/ም 
ብዝሃብና ምሉእ ውክልና ስልጣን ብዕለት 
25/12/2011 ዓ/ም ዝፈጸምናዮ ውዕል 
መሸጣ  ገንዘብ  ተቐበሊ ስለ ዝበለት፣ 
ዝቃወም እንተሎ፡ ን3/10/24 ኣብ ቤ/ፍ 
ይቕረብ።   

ኣብ ከተማ ኣስመራ እትርከቡ ንግዳዊ ትካላት፡ ናይ ውልቅን ማሕበራት 
ኩባንያታትን ከምኡ’ውን መንግስታዊ ትካላት፡ ብሚዛን መለክዒታት 
እተገልግሉ ወነንቲ ሚዛናት ምስ ኪሎታት፡ሊትሮታት፡ ሜትሮታትን 
ኣውቶማቲክ ሚዛናትን ወዘተ ኣብ ቤት ጽሕፈትና ትካል ደረጃታት ኤርትራ 
ድሕሪ ሲነማ ሮማ ጎረቤት ኤምባሲ ጥልያን ኣቕሪብኩም ንኸተመርምሩ 
ብትሕትና እናሓበርና፡ ኣብ ግዜኦም ኣቕሪቦም ንዘየመርመሩ ግን ምምሕዳራዊ 
ስጉምቲ ክንወስድ ምዃንና ብተወሳኺ ንሕብር።

ትካል ደረጃታት ኤርትራ

ንኻልኣይ ግዜ ዝወጽአ ምልክታ ጨረታ 

ኩባንያ ስርሓት ሓጺንን ዕንጸይትን ሰምበል፡ ኣብ ትሕቲኡ ዝርከብ ቤት ሻሂ ከካርይ 
ስለ ዝመደበ፡ ንግዱሳት ተጫረትቲ ይዕድም። 

ተጫረትቲ ከማልእዎን ክፈልጥዎን ዘለዎም ነጥብታት፦

* ናይ 2019 ዝተሓደሰ ንግዲ ፍቓድ፡ ከምኡ’ውን ግብሪ መንግስቲ ናይ 2022 
ዝኸፈለን ምስ ቅዳሕ ኤርትራዊ መንነት ወረቐትን ነባርነትን ከቕርብ ይግባእ። 
*ተጫራቲ ብውሑዱ ናይ 3 (ሰለስተ) ዓመታት ተመክሮ ስራሕ ዘለዎ።
* ተጫራቲ ናይ ዘቕረቦ መጫረቲ ዋጋታት ብሰታሪት ዓሺጉ ኣብ ቤት ጽሕፈት 
ኩባንያ ስርሓት ሓጺንን ዕንጸይትን ሰምበል ክፍሊ ዋጋን ባጀትን ኣብ ናይ ስራሕ 
ሰዓታት የቕርብ። 
*ተጫራቲ ንመኽበሪ ጨረታ ናቕፋ 5,000.00 (ሓሙሽተ ሽሕ ናቕፋ) ብ(CPO) 
ዝተዳለወ ትሕጃ የትሕዝ። 
*ተጫራቲ ሃገራዊ ግቡኣት ዘማልአ (ዝፈጸመ) ወይ ዘይምልከቶ ምዃኑ ካብ ሚ/ሪ 
ምክልኻል ስታፍ ምምሕዳር ዝተዋህበ መረጋገጺ ከቕርብ ይግባእ። 
*ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ኣትሒዙ ን10 
ተኸታታሊ ናይ ስራሕ መዓልታት ክፉት ኮይኑ፡ ንጽባሒቱ ኣብ ናይ ስራሕ 
መዓልቲ ሰዓት 10፡00 ቅ/ቀ ተጫረትቲ ወይ ሕጋዊ ወኪላት ኣብ ዘለውሉ ኣብ 
ቤት ጽሕፈት ትካል ይኽፈት። 
*ኩባንያ ዝሓሸ ኣማራጺ እንተደኣ ረኺቡ ነዚ ጨረታ’ዚ ብኸፊል ወይ ብምሉኡ 
ናይ ምስራዝ መሰሉ ዝተሓለወ እዩ። 

ኩባንያ ስርሓት ሓጺንን ዕንጸይትን ሰምበል ኣስመራ

ምስጋና 

ብዕረፍቲ ክብርቲ ኣዴናን ሓፍትናን ወ/ሮ 
ሽዋይነሽ የውሃንስ ሃይሉ ዝተሰመዓና 
መሪር ሓዘን እናገለጽና፣ ኣብ ግዜ ሕማማ 
ዝተመላለስኩም፡ ኣብ ጸሎት ዘቃበርኩምና፡ 
ኣብ ገዛና ብምምልላስን ካብ ውሽጥን ወጻእን 
ብቴለፎንን ዘጸናናዕኩምና፡ የቐንየልና ሕሰም 
ኣይትርከቡ እናበልና ሓዘንና ንዓጹ። 

ደቀንን ኣሕዋተንን ምስ ምሉኣት ስድራቤት

ምስጋና
 

ብዕረፍቲ ክቡርን ፍቱውን ሓውና 
ዘካርያስ ቀሺ እዮብ ዝተሰመዓና መሪር 
ሓዘን እናገለጽና፣ ክሳብ በለዛ ከይድኩም 
ዘቃበርኩምና፡ ኣብ ገዛና እናተመላለስኩምን 
ካብ ውሽጥን ወጻእን ብቴሌፎንን 
ዘጸናናዕኩምና፡ የቐንየልና ሕሰም ኣይትርከቡ 
እናበልና ሓዘንና ከምዝዓጸና ንገልጽ።

 
ኣሕዋቱ ምስ ምሉኣት ስድራቤት

ምስጋና 

ብመስዋእቲ ክቡር ብዓል ቤተይ ተጋ.መኮነን 
ኪዳነ መላኺ (ሻባይ) ዝተሰመዓና መሪር 
ሓዘን እናገለጽና፣ ኣብ ግዜ ሕማሙ 
ብሞራልን ብንዋትን ዝደገፍኩምና፡ 
ድሕሪ መስዋእቱ ሬሳ ኣብ ምስዳድ 
ዝተሓባበርኩምና፡ ኣብ ገዛና ብምምልላስን 
ተሌፎን ብምድዋልን ዘጸናናዕኩምና፡ 
የቐንየልና ሕሰም ኣይትርከቡ እናበልና 
ሓዘንና ንዓጹ። 

ብዓልቲ ቤቱ ተጋ/ት ሸዊት ተስፋሚካኤል ምሕጹን 
ምስ ምሉኣት ስድራቤት።

ምስጋና
 

ብምኽንያት መስዋእቲ እነፍቅሮን እነኽብሮን 
ክቡር ሓውናን ኣቦናን ገዲም ተጋዳላይ 
ኣስመላሽ ገብረኢየሱስ ኪዳነ ዝተሰመዓና መሪር 
ሓዘን እናገለጽና፣ ኣብ ግዜ ሕማሙ ናብ ገዛን 
ሆስፒታልን እናተመላለስኩም ዝበጻሕኩሞን 
ምስ ተሰውአ ድማ ኣብ ደብረኢየሱስ 
(ቲራቮሎ) ጸሎት ፍትሓት ዝገበርኩምልና 
ክቡራት ቤተክህነትን ስድራቤትን ፈተውትን 
ክሳብ መቓብር ሓርበኛታት ብምኻድ 
ዘቃበርኩምናን፡ ተመላሊስኩምን ብቴሌፎንን 

ብኣካልን ካብ ውሽጥን ወጻእን ዘጸናናዕኩምናን ቤተሰብን ፈተውትን፡ የቐንየልና 
ሕሰም ኣይትርከቡ እናበልና ሓዘንና ከምዝዓጸና ንገልጽ።

ምሉኣት ስድራቤት

ንሕና ማሕበር ኮምቦኒ፡ ካብ ተኽለኣብ ተወልደ በይን ዝዓደግናዮ ገዛ ኣብ ዞባ ማእከል 
ከተማ ኣስመራ ምም/ከባቢ ማይ ተመናይ ጎደና ዱቢ ዝርከብ ኣብ ቤ/ጽሕፈት 
ፓብሊክ ኖታሪ ብመለለይ ቁ.ንብረት ASD00048136 ዚፕ 1A149 ፕሎት 45 
ፓርሰል B ዝተመዝገበ ናብ ስምና ከመሓላልፎ ስለ ዝደለኹ፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ 
ኖታሪን ቤት ጽሕፈት ሃገራዊ ካዳስተርን ይቕረብ። ተቓውሞ እንተዘይቀሪቡ ግን 
ኦሪጂናል ሰነዳትና ኣቕሪብና ጉዳይና ከነፈጽም ምዃንና ንሕብር። 

ማሕበር ኮምቦኒ
ኣባ ሃብቱ ተኽላይ ጥሉቅ 



ሓዳስ   ኤርትራ 20 ነሓሰ 2024 - ገጽ 7 መበል 33 ዓመት ቁ.304

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ኣስመራ ቢራ፡ ሳልሳይ ደረጃኣ ዓቂባዓበይቲ ጋንታታት ኵዕሶ እግሪ ዞባ ማእከል 

ኣስመራ ቢራን ኣልታሕሪርን፡ ሰንበት 18 
ነሓሰ ኣብ መበል 18ን መወዳእታን ግጥም 
ሱፐር ዲቪዥን’ኤ ኣብ ዝተራኸባሉ፡ 
ቢራ ደረጃኣ ክትዕቅብ ዘኽእላ ውጽኢት 
ኣመዝጊባ።
  ሰዓት 4፡00 ድ.ቀ ዝተኻየደ ግጥም እዘን 

ጋንታታት፡ ቢራ 33 ነጥቢ ኣልታሕሪር 32 
ነጥቢ ሒዘን እየን ኣትየናኦ። ኣልታሕሪር፡ 
ኣብ ሻውዐይቲ ደቒቕ ካብ ሜሮን ዓንዶም 
ብዘመዝገበታ ሸቶ ብኣጋኡ 1ብ0 መሪሓ 
ንዕረፍቲ ወጺኣ።
  ሜሮን፡ ኣብ መበል 50 ደቒቕ ንዕኡን 

ንጋንታኡን ካልአይቲ ሸቶ ብምውሳኹ 
ከኣ፡ ኣልታሕሪር መሪሕነታ ኣደልዲላ። በቲ 
ውጽኢት ድማ፡ ሳልሳይ ደረጃ ክትሓኵር 
ተስፋ ተነቢሩላ ነይሩ። 
  እንተኾነ፡ ኣስመራ ቢራ ድሕሪ ዕረፍቲ 

ተቐይሩ ካብ ዝኣተወ ናሆም ሃብተሚካኤል 
ኣብ መበል 77 ደቒቕ ሸቶ ረኺባ ውጽኢት 
ናብ 2ብ1 ኣጽቢባቶ። ምዱብ ግዜ ተወዲኡ 
ተወሳኺ ግዜ ሸውዓተ ደቓይቕ ኣብ 

ዝተዋህበሉ ከኣ፡ ኣጥቃዓይ ኣስመራ ቢራ 
ዳኒኤል መሓሪ ኣብ መበል 96 ደቒቕ 
ሸቶ ብምቝጻር፡ ወጥሮም ከም ዝፋዀስ 
ገይሩ። ጸወታ ከኣ፡ 2ብ2 ተዛዚሙ። 
ብሉጽ ተጻዋታይ ናይ’ዚ ግጥም ተጻዋታይ 
ኣልታሕሪር ሜሮን ዓንዶም ተረቚሑ። በዚ 

ከኣ፡ ኣብ መወዳእታ ደቒቕ ካብ ስዕረት 
ንስክላ ዝደሓነት ኣስመራ ቢራ ብ34 ነጥቢ 
ሳልሳይ ደረጃ ሒዛ ዛዚማ። ኣልታሕሪር 
ብ33 ነጥቢ ራብዐይቲ ኮይና።
  ኣቐዲመን፡ ሓሙሻይ ደረጃ ንምሓዝ ማይ 

ተመናይን ኣዱሊስን እየን ገጢመን። ክልተ 

ዕድል ዝነበራ ኣዱሊስ ኣብ መበል 90 ደቒቕ 
ካብ ካልድ ዓብደላ ብዘመዝገበታ ሸቶ 1ብ0 
ተዓዊታ። ካልድ ብሉጽ ተጻዋታይ ክበሃል 
እንከሎ፡ ጋንታኡ ብ27 ነጥቢ ሓሙሻይ ደረጃ 
ሒዛ ውድድር ዛዚማ። ማይተመናይ ብ21 
ነጥቢ ሻድሸይቲ ወዲኣ። እዚ ውድድር፡ 
ዝመጽእ ሰንበት ክዛዘም እዩ።
  እዚ ከምዚ’ሉ እንከሎ፡ ሻምፕዮና ካልኣይ 

ዲቪዥን ዞባ ማእከል ቀዳምን ሰንበት ቀጺሉ 
ነይሩ። በዚ መሰረት፡ ሓይሊ ኣየር ንጸጸራት 
2ብ1፡ ገጀረት ንኣርባዕተ ኣስመራ 2ብ0፡ 
ደንደን ንኣኽርያ 1ብ0፡ ፓራዲዞ ንሓይሊ 
ባሕሪ 3ብ2፡ ዘራእትን ጥሪትን ንንግዳዊ ባንክ 
6ብ1፡ ገዛ ባንዳ ንማይ ተመናይ 1ብ0 ክስዕረአን 
እንከለዋ፡ ሰምበልን መረብ ሰቲትን 2ብ2፡ ዕዳጋ 
ሓሙስን ቲራቮሎን 1ብ1 ከምዝተፈላለያ፡ 
ህዝባዊ ርክባት ናይ’ቲ ፈደረሽን ሓቢራ።

ስፖርታዊ ውድድር እዚ ማእከል ቀጺሉ
ስፖርታዊ ውድድር እዚ ማእከል፡ ሰንበት 

ጸወታ ኵዕሶ እግሪን ቅድድም ብሽክለታን 
ኣካዪዱ ነይሩ።
  ኣብ ኵዕሶ እግሪ ደቂ ኣንስትዮ፡ ኪሎማ 

ንዛራ 3ብ0 ብምስዓራ ናብ ፍርቂ ፍጻመ 
ሓሊፋ። እዛ ጋንታ ቅድሚ ዕረፍቲ ካብ ራህዋ 

ህዝቄል ድሕሪ ዕረፍቲ ድማ ካብ ወደብ 
የማነን ሮዳ ትኩእን ሸቶታት ኣመዝጊባ። ምስ 
ሂምቦል ማዕረ ዝተፈላለየት ብሪጎን’ውን፡ 
ናብ ፍርቂ ፍጻመ ሰጊራ።
  ኣብ ጸወታ ደቂ ተባዕትዮ ድማ፡ ዑበል 

ንደንደን ብገፊሕ 4ብ0 ብምስዓራ ኣብ ፍርቂ 
ፍጻመ ህላውነታ ኣውሒሳ። ዑበል ኣብ 2023 
ዝተኻየደ ውድድር ጐብለል ምንባራ ዝዝከር 

ኮይኑ፡ ኣብዚ ናይ ሎሚ ዓመት ከኣ፡ ብኵዕሶ 
እግሪን መርበብን ብኽልቲኡ ጾታ ናብ ፍርቂ 
ፍጻመ ሓሊፋ ኣላ። 
  ብዘይካ’ዚ፡ ናብ ፍርቂ ፍጻመ ክትሓልፍ 

ክልተ ዕድል (ዓወትን ማዕረን) ሒዛ ዝነበረት 
ዛራ፡ ነታ ክትዕወት ጥራይ ዝነበራ መርሃዊ 

ገጢማታ። ኣብ መበል 29 ደቒቕ ከኣ፡ 
መርሃዊ ካብ ስዒድ ከሊፋ ብዘረኸበታ ሸቶ 
መሪሕነት ሒዛ ነይራ። ዛራ ከኣ፡ ኣብ መበል 
45 ደቒቕ ብመገዲ ፍጹም ቅላዕ ሄኖክ ክፍለ 
ብዘመዝገበላ ሸቶ 1ብ1 ኮይና ንዕረፍቲ 
ወጺኣ። ዛራ፡ ኣብ መበል 51 ደቒቕ’ውን ካብ 
ኤስሮም ተኽለዝጊ ሸቶ ወሲኻ 2ብ1 ናብ 
ዝቕጽል መድረኽ ሓሊፋ። 

  ሰለስተ መድረኻት ዝነበሮ ቅድድም 
ብሽክለታ፡ ብሰንበት ኣብ ከተማ ደቀምሓረ 
ተዛዚሙ። ኣብዚ 45 ዙርያ (72 ኪሎ 
ሜትር) ዝሸፈነ ውድድር፡ ክልተ ናይ ነጥቢ 
ቅጽበታዊ ውድድር ነይረን። ኣብ መበል 15 
ዙርያ ንዝተሰርዐ ቅጽበታዊ ውድድር ሴም 
ግርማይ ጋንታ መርሃዊ ክዕወተላ እንከሎ፡ 
ሄኖክ ጎይትኦም ካብ ኪሎማ፡ ሰሚር ብርሃን 
ካብ ዛራ ካልኣይን ሳልሳይን ኣትዮም። ኣብታ 
ኣብ መበል 30 ዙርያ ዝነበረት ካልአይቲ 
ቅጽበታዊ ውድድር ከኣ፡ ናሆም ብርሃነን 
ኢቫን ሮቤልን ካብ ዛራ፡ ሴም ግርማይ 
ካብ መርሃዊ ቀዳሞት ሰለስተ ብምዃን ነጥቢ 
ተማቒሎም።
  ኣብ ሰዓት ብገምጋም 32 ኪሎ ሜትር 

እናተጓዕዙ ንዝዛዘምዎ ውድድር ድማ፡ ኢቫን 
ሮቤል ንሴም ግርማይ ሰሚር ብርሃንን ኣኸቲሉ 
ተዓዊቱሉ። በዚ መሰረት፡ ብውህሉል ነጥቢ 
ኢቫን 35 ነጥቢ ብምእካቡ ወርቂ መዳልያን 
2000 ናቕፋን ክሽለም እንከሎ፡ 27 ነጥቢ 
ዘዋህለለ ሰሚር ብርሃኑ - ብሩር መዳልያን 
1500 ናቕፋን፡ 16 ነጥቢ ዝኣከበ ሮቤል ከሰተ 
ካብ ብሪጎን - ነሓስ መዳልያን 1000 ናቕፋን 
ተሸሊሞም። ዛራ ድማ፡ ሻምፕዮን ኣሃዱታት 
እዚ ማእከል ብምዃን ዋንጫ ተሸሊማ።
  ብዘይካ’ዚ፡ ብቀዳም ጸወታ ኵዕሶ መርበብ 

ተኻዪዱ ነይሩ። ኣብ ደቂ ኣንስትዮ ኪሎማ 
ንዑበል 2ብ0 ክትስዕራ እንከላ፡ ኣብ ደቂ 
ተባዕትዮ ማይ ጸብሪ ንዑበል 3ብ2 ከምዘሰነፈታ፡ 
ጐስጓስን ሓበሬታን ናይ’ቲ እዚ ሓቢሩ።

ሃገራዊ ፈደረሽን ኵዕሶ እግሪ ኤርትራ ስልጠና ዳንነት ሂቡ
ሃገራዊ ፈደረሽን ኵዕሶ እግሪ ኤርትራ፡ 

ንትሕቲ 20 ዓመት ዝዕድሚኦም ደቂ 
ተባዕትዮ መንእሰያት ዳያኑ ብቕዓቶም ክብ 
ንምባል ዝዓለመ ስልጠና ሂቡ።
  እቲ ስልጠና፡ ካብ 11 ክሳብ 16 ነሓሰ 

ኣብ ኣስመራ ዝተዋህበ ኮይኑ፡ ንሽዱሽቲአን 

ዞባታት ሃገርና ዝወከሉ 20 ዳያኑ ተሳቲፎም። 
ዝተሓደሱ ሕጋጋት ኵዕሶ እግሪ፡ ኣገባባትን 
ሜላታትን ምድላው ኣካላዊ ብቕዓት፡ 
ኣብ እዋን ጸወታታት ንዝረኣዩ ክስተታት 
ኣፈታትሓምን ካልእን ዘጠቓለለ ነይሩ።
  ነቲ ሰልጠና ኣብ ምሃብ ዝተሳተፉ 

ኢንስትራክተራት፡ ሰልጠንቲ ዳያኑ ዘርኣይዎ 
ተገዳስነትን ደረጃኦም ንምምዕባል ዝገበርዎ 
ጻዕሪን ብምንኣድ፡ ዓቕሞም ንምሕያልን 
ዝቕሰመዎ ትምህርቲ ኣብ ግብሪ ንምውዓልን፡ 
ኣብ ዞባታቶም ዝካየድ ጸወታታት ንኽመርሑ 
ዕድል ክረኽቡ ተላብዮም። 
  ወኪል ሰልጠንቲ ብወገኑ፡ እቲ ስልጠና 

ምስ ምዕባለ ዓለማዊ መዳይ ዳንነት ኵዕሶ እግሪ 
ዝሰማማዕ ዝተሓደሰን ዝተመሓየሸን ምንባሩ 
ብምብራህ፡ ነቲ ዝተመሃርዎ ኣብ ግብሪ 
ንምውዓል ብምሉእ ዓቕሞም ከምዝሰርሑ 
ገሊጹ። 
  ሃገራዊ ፈደረሽን ኵዕሶ እግሪ፡ ደረጃን 

ብቕዓትን ዳያኑ ኣብ ምምራሕ ናይ ውሽጢን 
ወጻኢን ውድድራት ንምዕባይ፡ ከምኡ’ውን 
ተመኵሮኦም ንምዕባይ ዝገብሮ ዘሎ ጻዕሪ፡ 
ንዝቕጽል መድረኽ ብሉጻት ዳያኑ ንምድላው 
ዝዓለመ ምዃኑ፡ ህዝባዊ ርክባት ናይ’ቲ ሃገራዊ 
ፈደረሽን ገሊጹ።

ውጽኢት ቀዳመ ሰንበት ዓበይቲ 
ሊጋት ኤውሮጳ

ፕሪመር ሊግፕሪመር ሊግ
ማን ዩናይትድ 1 - 0 ፉልሃም

ኢፕስዊች ታውን 0 - 2 ሊቨርፑል
ኣርሰናል 2 - 0 ዎልቭስ
ኤቨርተን 0 - 3 ብራይተን

ኒውካስል 1 - 0 ሳውዝሃምፕተን
ኖቲንግሃም 1 - 1 ቦርንማውዝ
ዌስትሃም 1 - 2 ኣስቶን ቪላ

ብረንትፎርድ 2 - 1 ክሪስታል ፓላስ
ቸልሲ 0 - 2 ማን ሲቲ

**
ላ’ሊጋላ’ሊጋ

ሪያል ቤትስ 1 - 1 ጂሮና
ቫለንሽያ 1 - 2 ባርሴሎና

ማዮርካ 1 - 1 ሪያል ማድሪድ
 ** 
ሰሪ’ኣሰሪ’ኣ

ጀኖኣ 2 - 2 ኢንተርሚላን
ኤሲ ሚላን 2 - 2 ቶሪኖ
ቨሮና 3 - 0 ናፖሊ
ቦሎኛ 1 - 1 ኡዲነዘ
ካግሊያሪ 0 - 0 ሮማ
ላዝዮ 3 - 1 ቨነዚያ

ደሃይ ኤርትራውያን ተቐዳደምቲ
ኤርትራዊ ተቐዳዳማይ ክለብ ኣስታና ሄኖክ 

ምሉእብርሃን፡ ኣብ’ቲ ክሳተፎ ዝቐነየ ዙር 
ፖላንድ፡ ኣብ ሓፈሻዊ ግዜ መበል 67 ደረጃ 
ሒዙ ዛዚሙ።
  ሄኖክ፡ ኣብዚ ሓንቲ ናይ ውልቂ ናይ ግዜ 

ውድድር (ክሮኖሜተር) ብሓፈሻ ሸውዓተ 

መድረኻት ዝነበሮ ውድድር፡ ብተኸታታሊ 
መበል 42፡ 63፡ 129፡ 110፡ 100፡ 33ን 
62ን ደረጃታት ሒዙ። ካብ ዕዉት ዮናስ 
ቪንገጋርድ - 28 ደቒቕን 48 ካልኢትን 
ድሒሩ ከኣ፡ መበል 67 ደረጃ ሒዙ ወዲኡ።
  ኣብ’ዛ ዓመት ዛጊት ኣብ 57 ናይ 

ውድድር መዓልታት 8339 ኪሎሜተር 
ዘዊሩ ዘሎ ሄኖክ፡ 206 ናይ ዩሲኣይ ነጥቢ 
ኣኪቡ ይርከብ። 
  ካልኣይ ዝቐልጠፈ ኤርትራዊ 

ተቐዳዳማይ 2024 ዝኾነ ሄኖክ፡ ሰንበት 25 
ነሓሰ ኣብ ፈረንሳ ኣብ ናይ ሓደ መዓልቲ 
ውድድር ክጽመድ እዩ። ኣብዚ ውድድር፡ 
ሻምፕዮን ኤርትራ 2024 ዝኾነ ተቐዳዳማይ 
ሊድል ትረክ ናትናኤል ተስፋጼን እውን 
ክወዳደር እዩ። ብሬታን ክላሲክ-ኦዌስት፡ ናይ 
1.UWT ናይ ዩ.ሲ.ኣይ መለክዒ ዘለዎን 
259.8 ኪሎሜተር ዝሽፍንን እዩ፣ ሎሚ 
ዓመት ከኣ፡ ንመበል 88 ግዜኡ ክካየድ እዩ።
  እዚ ከምዚ’ሉ እንከሎ፡ ምስ ጋንታኡ 

ሊድል ትረክ ክሳብ 2026 ዘጽንሖ ውዕል 
ዝፈረመ ኦሎምፒካዊ ተቐዳዳማይ ኣማኑኤል 
ገብረእግዚኣብሄር፡ ጽባሕ ረቡዕ ኣብ ጀርመን 
ኣብ ዝካየድ ውድድር ክሳተፍ እዩ። 
ንመበል 39 ግዜኡ ዝካየድ ዘሎ ‘ዙር ሊድል 
ደትሽላንድ’፡ ኣርባዕተ መድረኻት ኣለዎ።  
  ብዘይካ’ዚ፡ ተቐዳደምቲ ቱርካዊት ክለብ 

ኢስታንቡል ቡዩከሰሂር ዝኾኑ ናትናኤል 
ብርሃነን ጴጥሮስ መንግስን፡ ዝመጽእ ቀዳምን 

ሰንበትን ኣብታ ሃገር ብተኸታታሊ ኣብ 
ዝተፈላለየ ናይ ሓደ መዓልቲ ውድድር 
ድሕሪ ምክያዶም፡ ካብ ዓርቢ 30 ነሓሰ 
ጀሚሮም ኣብ ኣርባዕተ መድረኻት ዝሓዘለ 
ውድድር ክሳተፉ እዮም።
    ምስ ዜና ቅድድም ብሽክለታ ኣብ 

ዝተኣሳሰር፡ ኣብ ፈረንሳ ናይ 
ዩ.ሲ.ኣይ ማህደረ ትምህርቲ 
ረኺባ ተመክሮ እትቐስም ዘላ 
ተቐዳዳሚት ሰራይር ሳዋ ቅሳነት 
ወልደሚካኤል፡ ጽቡቕ ትግስግስ 
ምህላዋ ናይ ቀረባ ተኸታተልታ 
ሓቢሮም። እቲ ማሕበር 
ኣብ ዝሰርዖም ውድድራት 
እትሳተፍ ዘላ ቅሳነት፡ ብቕድሚ 
ትማሊ ሰንበት ቀዳመይቲ 

ምውጻኣ’ውን ተፈሊጡ ኣሎ። እዛ ትስፍውቲ 
ተቐዳዳሚት፡ ኣከታቲላ ኣብ 2023ን 2024ን 
ሻምፕዮን ቅድድም ብሽክለታ ኤርትራ 
ምዃና ይፍለጥ። 
   ጽቡቕ ዕድል ንኹሎም ተቐዳደምትና!ጽቡቕ ዕድል ንኹሎም ተቐዳደምትና!

እንታይከ ይበሃል ኣሎ?
* ዶቪክ ኦሪጊ፡ ኣብዘን ተሪፈን ዘለዋ ናይ 

ምስግጋር መዓልታት፡ ብናጻ ካብ ጋንታኡ 
ኤሲ ሚላን ክወጽእ ቀጠልያ መብራህቲ 
ተወሊዑሉ።
  ኣብ ዓይኒ ዓላሚ እዛ ጋንታ ፓውሎ 

ፎንሰካ ከምዘየለ ዝግለጽ እዚ ቤልጅዩማዊ፡ 
ሊግ ቀጠር፡ ሊግ ስዑዲ ዓረብ ወይ ሊግ 
ኣመሪካ ከም ኣማራጺ ኣለዎ።
* ንሃገራዊት ጋንታ ፈረንሳ ትሕቲ 21 

ዓመት ከሰልጥን ዝጸንሐ ቴሪ ሄንሪ፡ ውዕሉ 
ምቍራጹ ኣፍሊጡ። ነዛ ጋንታ ኣብ 
ኦሎምፒካ 2024 ተሸላሚት ብሩር መዳልያ 
ክትከውን ዘኽኣላ ሄንሪ፡ ብናይ ውልቁ 
ምኽንያት ስልጣኑ ከምዝሓደገ እውን 
ገሊጹ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
መጨረሽታ ፌርማታ ኣውቶቡስ ዓዲ ኣቤይቶ 07114040

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 
ቤት መሸጣ መድሃኒት ዓዲ ኣበይቶ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

20 ነሓሰ  2024 - ገጽ 8 መበል 33 ዓመት ቁ.304

abur Printing Services

መራሕቲ ቻይናን ቬትናምን ተመያዪጦምፕረዚደንት ህዝባዊት ሪፓብሊክ ቻይና ሺ 
ዢ ፒንግን ሓድሽ ፕረዚደንት ቬትናም 
ቶ ላምን፡ ኣብ ከተማ በይጂንግ ተራኺቦም 
ከምዝዘተዩ - ወግዓዊ ኣገልግሎት ዜና 
ቻይና ሺንሁዋ ሓቢሩ።
ቻይናን ቬትናምን፡ ዋላ’ኳ ኣብ ባሕሪ 

ደቡብ ቻይና ሓሓሊፉ ናይ ዶባት ግጭት 
ከጋጥመን እንተጸንሐ፡ እቲ ርክብ - ኣብ 
መንጎ ክልቲአን ጎረባብቲ ሃገራት ጥቡቕ 
ርክብ ከምዘሎ ዘመልክት ምዃኑ እዩ 
ዝግለጽ ዘሎ።
ፕረዚደንት ቶ ላም፡ ናይ ሰለስተ 

መዓልታት ዑደት ንምፍጻም እዩ ዝሓለፈ 
ሰንበት ናብ ደቡባዊ ግዝኣት ቻይና - 
ጉዋንግዙ ኣምሪሑ።
ኣብ ጉዋንግዙ ኣብ ዝገበሮ ዑደት ድማ፡ 

ፕረዚደንት ቬትናም- ነበር ሆ ቺ ሚን 
ሰውራዊ ንጥፈታት ዘካየደሎም ዝነበረ 

ቦታታት በጺሑ።
ኣብ ዝሓለፈ ወርሒ ታሕሳስ፡ ፕረዚደንት 

ሺ ኣብ ቬትናም ኣብ ዝበጽሓሉ እዋን 

- ክልቲአን ሃገራት ሓያሎ ስምምዓት 
ከምዝፈረማ ዝዝከር እዩ።
እቲ ስምምዓት፡ ንኽልቲአን ሃገራት 

ዘራኽብ መስመራት መንገዲ ባቡር 
ንምህናጽ፡ ኣብ ዝተፈላለየ ዓውድታት 
ወፍሪ ምግባር ከምኡ’ውን ኣብ ባሕሪ 
ደቡብ ቻይና ካብ ትጽቢት ወጻኢ ዝኾነ 

ኣጋጣሚታት ምስ ዝኽሰት ክተሓባበራ 
ዘኽእለን ርክብ ምምስራት ዝሓቖፈ እዩ።
ኣብ 1950 ዲፕሎማስያዊ ርክብ 

ዝመስረታ ቻይናን ቬትናምን፡ ኣብ 2008 
ድማ - ኩሉ-መዳያዊ ስትራተጂያዊ 
ሽርክነት ከምእተፈራረማ ይሕበር።

ቀ/ሚኒስተር ህንዲ፡ ኣብ ዩክሬን 
ምብጻሕ ከካይድ እዩ

ቀዳማይ ሚኒስተር ህንዲ ናሬንድራ 
ሞዲ፡ ኣብ ዩክሬን ምብጻሕ ከካይድ 
ምዃኑ ሚኒስትሪ ጉዳያት ወጻኢ እታ 
ሃገር ዝሓለፈ ሰኑይ ገሊጹ።
እቲ ሚኒስትሪ፡ ቀዳማይ ሚኒስተር 

ሞዲ ኣብ ዩክሬንን ፖላንድን ምብጻሕ 
ዘካይደሉ ዕለት ኣየነጸረን። ይኹን’ምበር፡ 
እቲ ቀዳማይ ሚኒስተር 
ኣብ መወዳእታ ናይ’ዚ 
ሰሙን’ዚ ናብ ዩክሬን 
ከምርሕ ምዃኑ እዮም 
- ጸብጻባት ኣገልግሎት 
ዜና ህንዲ ዝሕብሩ።
እቲ ቀዳማይ 

ሚኒስተር፡ ኣብ ዝሓለፈ 
ወርሒ ሓምለ ኣብ 
ሩስያ ዑደት ኣካዪዱ 
ምንባሩ ይዝከር።
ካብ ግዜ ዝሑል ኲናት ኣትሒዘን 

ጥቡቕ ምትእስሳር ከምዘለወን ዝንገረለን 
ህንዲን ሩስያን፡ ኲናት ዩክሬን ካብ 
ዝጅምር ንደሓር እውን - ሩስያ ንህንዲ 
ቀንዲ ኣቕራቢት ዘይተጻረየ ነዳዲ ምዃና 
ጸብጻባት የመልክቱ።
ይኹን እምበር፡ ቻይና ኣብ ኤስያ 

ፓሲፊክ ዘለዋ ጽልዋ ንምግታእ፡ እተን 
ምስ ህንዲ ጥቡቕ ርክብ ዘለወን ሃገራት 
ምዕራብ - ህንዲ ምስ ሩስያ ዘለዋ ርክብ 
ክትበትኽ ጸቕጢታት ይገብራ ከምዘለዋ 
ይሕበር።
ህንዲ፡ ኣካል ናይ’ቲ ንኣመሪካን ጃፓንን 

ኣውስትራልያን ዝሓቊፍ ‘ኳድ’ ዝተሰምየ 

- ‘ቻይና ኣብ ዞባ ኤስያ-ፓሲፊክ ዘለዋ 
ጽልዋ ንምግታእ’ ዝሰርሕ ጉጅለ ምዃና 
ይፍለጥ።
ብቀዳማይ ሚኒስተር ሞዲ ዝምራሕ 

መንግስቲ ህንዲ፡ ልዕሊ ክልተ ዓመት 
ኣቑጺሩ ንዘሎ ኲናት ዩክሬን - ክልቲኦም 
ወገናት ብዘተ ክፈትሑዎ እዩ ክጽውዕ 
ጸኒሑ።

ሓማስ፡ ንዘተ ምቊራጽ ተዂሲ ኣብ ቓዛ ወቒሱ
ምንቅስቓስ ሓማስ፡ ኣብ ዝሓለፈ ሰሙን 

ኣብ ዶሓ - ቐጠር ዝቐረበ ሓድሽ እማመ 
ምቁራጽ ተኹሲ ኣብ ቓዛ፡ ምስ ጠለባት 
ቀዳማይ ሚኒስተር እስራኤል በንያሚን 

ናታንያሁ ዝሳነ ኰይኑ ከምዝቐረበ 
ወቒሱ።
ሓማስ፡ ኣብ ተዂሲ ብቀዋሚ ደው 

ምባል፡ ኣብ ምቊጽጻር መስመራት 
ኔትዛሪም፡ ኣብ ጉዳይ 
ራፋሕ ፊላደልፊን፡ ኣብ 
ምልውዋጥ እሱራት 
ሓድሽ ቅድመ ኩነት 
ምቕማጥ፡ ነቲ ስምምዕ 
ዝዕንቅፍ ነጥብታት 
ምንባሩ ገሊጹ።
ናታንያሁ ኣብ 

ፍሽለት እቲ ስምምዕ 
ምሉእ ተሓታትነት 

ከምዘለዎ ዝኸሰሰ ሓማስ፡ ኣብ ቓዛ 
ዘካይዶ መጥቃዕቲታት ይቕጽሎ 
ብምህላዉ፡ ንእስራኤላውያን ጅሆ 
መሊሱ ኣብ ሓደጋ የእትዎም ከምዘሎ 
ኣገንዚቡ።
እንተዀነ፡ ድሕሪ’ቲ ዝሓለፈ ሓሙስን 

ዓርብን ዝተኻየደ ሓድሽ ዙርያ ተኹሲ 
ደው ናይ ምባል ዘተ ስዒቡ - ኣመሪካ፡ 
ግብጺን ቐጠርን ኣብ ዘውጽኣኦ 
ሓባራዊ መግለጺ፡ እቲ ዘተ ሃናጺ ምዕባለ 
ከምዘመዝገበ ብምሕባር፡ ዝምልከቶም 
ወገናት ኣብ ዝቕጽሉ መዓልታት 
ጻዕርታቶም ብምቕጻል ኣብ ኣተገባብራ 
እቲ ስምምዕ ክነጥፉ ኣተሓሳሲበን።

ሓዳስ ቀዳመይቲ ሚኒስተር ታይላንድ ቃለ-ማሕላ ፈጺማ
ንጉስ ታይላንድ ማሃ ቫጂራሎንግኮርን፡ 

ኣብ ዝሓለፈ ሰሙን ቀዳመይቲ 
ሚኒስተር’ታ ሃገር ክትከውን ዝተመዘዘት 

ፊሊፒንስ፡ ንወተሃደራዊ ባጀት 
ልዕሊ 110 ቢልዮን ዶላር ሰሊዓ

ፊሊፒንስ፡ ንምክልኻል ናይ ዓመተ 
2025 ባጀት ልዕሊ 110 ቢልዮን ዶላር 
ከምዝሰልዐት ገሊጻ።
እቲ ባጀት፡ 22 ሚእታዊት ካብ ጃምላ 

ሃገራዊ እቶት እታ ሃገር ኮይኑ፡ ካብ ናይ 
2024 ወተሃደራዊ ባጀት - ብልዕሊ 10 
ሚእታዊት ከምዝዛይድ፡ ጸብጻባት ሓቢሮም።
ዝበዝሐ ክፋል’ቲ ገንዘብ፡ ዝተራቐቐ 

ኣጽዋር ንምሽማትን ንጽላት ምክልኻል 
ዘመናውነት ንምልባስን ከምዝውዕል፡ እቲ 
መንግስቲ ኣረዲኡ።
እዚ ገዚፍ ባጀት እዚ፡ ሃገራት ናይ’ቲ ዞባ 

ተመሳሳሊ ስጒምቲ ንኽወስዳ ዝደፋፋእ 
ብምዃኑ፡ ብጉዳይ እጀታ ባሕሪ ደቡብ 

ፋልመይቲ ጓል-ኣንስተይቲ - መዝነታ 
ብወግዒ ከምዘጽደቐ ተገሊጹ።
በዚ ድማ፡ እታ ፓይቶንግታርን 

ሺናዋትራ ዝተባለት ጓል 37 ዓመት 
ሰበይቲ፡ ዝሓለፈ ሰንበት ዝነኣሰት 
ቀዳመይቲ ሚኒስተር 
ታይላንድ ብምዃን ቃለ-
ማሕላ ፈጺማ።
ንጉስ ማሃ 

ቫጂራሎንግኮርን መዝነት 
እታ ሓዳስ ቀዳመይቲ 
ሚኒስተር ድሕሪ ምጽዳቑ፡ 
ወግዓውነት ሽመት እታ 
ቀዳመይቲ ሚኒስተር 
ዝገልጽ ጽሑፍ - ብጸሓፊ 
ባይቶ ወከልቲ ህዝቢ እታ 
ሃገር፡ ኣብ ርእሰ-ከተማ ባንግኮክ ኣብ 
ዝተኻየደ ስነ-ስርዓት ተነቢቡ።
ንሳ ነቲ መዝነት ዝበቕዐት፡ ነቲ መንግስቲ 

ክመርሕ ዝጸንሐ ቀዳማይ ሚኒስተር 
ስሬታ ታቪሲን ብትእዛዝ ቀዋማዊ ቤት-
ፍርዲ ካብ ስልጣኑ ድሕሪ ምእላዩ ድሕሪ 
ክልተ መዓልታት እዩ።
ፓይቶንግታርን ቃለ-ማሕላ ድሕሪ 
ምፍጻማ ኣብ ዝሃበቶ ጋዜጣዊ 
መግለጺ፡ ካብ’ቲ ቅድሚኣ ዝነበረ 
ቀዳማይ ሚኒስተር ዝፍለ ፖሊሲታት 
ከተተኣታቱ ከምዘይኮነት ብምሕባር፡ 
ቁጠባዊ ጽገና፡ ምምካት ዘይሕጋዊ 

መድሃኒት፡ ምምሕያሽ ስርዓተ-
ክንክን ጥዕና፡ ገለ ካብ’ቶም ቀዳምነት 
እትህቦም ንጥፈታት ምዃኖም 
ኣረዲኣ።

ካብ ኣባላት ባይቶ ታይላንድ 319 
ናይ ደገፍን 145 ናይ ተቓውሞን 
ድምጺ ዝረኸበት ፓይቶንግታርን፡ 
ኣብ’ዚ ዝሓለፈ 20 ዓመታት ስልጣን 
ቀዳማይ ሚኒስተር ካብ ዝጨበጡ 
ኣባላት ስድራ-ቤት ሺንዋትራ 
ራብዐይቲ ኮይና ከምዘላ እዩ ዝሕበር።
ፓይቶንግታርን፡ ጓሉ ንቀዳማይ 
ሚኒስተር’ታ ሃገር ዝነበረ ብዓል 
ሃብቲ ታክሲን ሺንዋትራ ኮይና፡ ንሱ 
- ካብ 2001 ክሳብ 2006 ቀዳማይ 
ሚኒስተር ዝነበረ እሞ - ብዕልዋ ካብ 
ስልጣኑ ዝተኣልየ እዩ።

ቻይና ተፈጢሩ ንዘሎ ምትፍናን መሊሱ 
ዘብእስ ምዃኑ ተንተንቲ ይግምቱ።
ፊሊፒንስ፡ ኣብ ግዝኣታ ዝርከብ መደበራት 

ኣመሪካ ንምስፋሕ፡ ናይ ማእከላይ ርሕቀት 
ሚሳይል ክጻወድ - ምስ ምምሕዳር 
ፕረዚደንት ጆ ባይደን ምስምማዓ ይፍለጥ።
ነቲ ስምምዕ ዝተቓወመት ህዝባዊት 

ሪፓብሊክ ቻይና፡ ልኣላውነታ ንምውሓስ 
ኣድላዪ ዝበለቶ ምንቅስቓሳት ከምእተካይድ 
ኣጠንቂቓ ኣላ።
ኣመሪካ፡ ኣብ’ቲ ከባቢ እተካይዶ ዘላ 

ወተሃደራዊ ምንቅስቓስ፡ ካብ ጠንቂታት 
ናይ’ቲ ተፈጢሩ ዘሎ ጸጥታዊ ጸገማት 
ምዃኑ፡ ቻይና ክትወቅስ ጸኒሓ እያ።

ሎሚ ኣብ ERI-TV 
ሰዓት መደብ 

12፡00 ሃገራዊ መዝሙር
12፡02 መደብ ጥበብ 
12፡30  ዜና ትግርኛ
12፡50   ዜና ስፖርት
12፡55   ጉዳይ  ኣብ ዘተ
13፡30    ዜና ዓረብ
13፡45  ለሰ ስፖርት
15፡00   መዛዘሚ ስነ-ስርዓት ፈስቲቫ 
         ኤርትራ 2024
15፡55   ዳህሳስ ሕትመት
16፡25   ሰሙናዊ  ስፖርት
17፡00   ዜና ትግርኛ
17፡15   ድራማ
17፡30   ዜና ዓረብ
17፡45   ዶክተራት ኣብ ስትድዮ
18፡25  መደብ ደቂ ሓደ ልቢ
19፡30  ሃሎ ቆልዑ
20፡00  ዜናትግረ
20፡15  መደብ ዋልታ 
21፡00  ዜና ትግርኛ
21፡25  እንዳ ዝማም 
22፡00  ዜና ዓረብ
22፡10  ሌላ
22፡30  ዜና እንግሊዝ


	1
	2
	3
	4
	5
	6
	7
	8

